
1.  WIE EN WAT IS DIE KERK?

Die meeste mense sal waarskynlik verras wees om te hoor dat die woord “kerk” glad nie in die Afrikaanse Bybel (OAV) voorkom nie!  Die woord ‘kerk’ is die Afrikaanse vertaling van “church”, wat weer afgelei is van die Griekse woord ‘kuriakos’.  Hierdie Griekse woord kom net twee keer in die Nuwe Testament voor en dan ook in heeltemal ‘n ander konteks as waaraan ons gewoond geraak het in ons gebruik van die woord “kerk”:

Openb. 1:10  ‘Ek was in die Gees op die dag van die Here (kuriakos), en ek het agter my ‘n groot stem gehoor, soos van ‘n basuin, wat sê:…’

1 Kor. 11:20  As julle dus saamkom, dan wil dit nie sê dat julle die nagmaal van die Here (kuriakos) eet nie.

Baie skade is aangerig deur die onoordeelkundige gebruik van hierdie woord, omdat dit sinoniem geraak het met die gebou waarin dienste gehou word.  Daarom praat gelowiges soms  van ‘ons gaan kerk toe’ en vergeet dat hulle self die kerk is.

Ons Afrikaanse Bybel (OAV) gebruik die woord ‘gemeente’.  Hierdie woord wys meer op ‘n gemeenskap as op aktiwiteite rondom ‘n gebou.

Die woord ‘gemeente’ kom 81 keer voor in die Bybel - 74 keer in die Nuwe Testament; waarvan net twee keer in die Evangelies en albei in die Evangelie van Mattheus:

Matt. 16:18  En Ek sê ook vir jou: Jy is Petrus, en op hierdie rots sal Ek my gemeente bou, en die poorte van die doderyk sal dit nie oorweldig nie.
Matt. 18:17  En as hy na hulle nie luister nie, sê dit aan die gemeente; en as hy na die gemeente ook nie luister nie, laat hom vir jou wees soos die heiden en die tollenaar.

Die ses keer wat dit in die Ou Testament voorkom is dit ‘n vertaling van ‘n Hebreeuse woord en word dit nie in dieselfde sin gebruik as in die Nuwe Testament nie.

In die Nuwe Testament is “gemeente” die vertaling van die Griekse woord ekklesia wat in die meeste Engelse bybels as “church” vertaal word.

Ekklesia:    

Die Samekoms van die uitgeroepenes.  Die wat teruggeroep is na hulle oorsprong.  Die gemeenskap van God.  Die wat rondom God vergader.  Uitgeroep en teruggeroep!
Dit praat dus in die eerste plek van al die mense wat ‘uitgeroep’ is deur die eeue en tweedens in terme van ‘n individuele plaaslike gemeente.

Ander terme wat in die Bybel gebruik word is onder andere:
· Die Liggaam van Christus

· Die Bruid van Christus

· Die Tempel van God

· ’n Pilaar en grondslag van die waarheid.

Die vraag word ook soms gevra of die gemeente ‘n organisme of ‘n organisasie is.  Dit is egter streng gesproke nie die een of die ander nie, maar mens kan wel sê dat die gemeente ‘n organisme is wat gebruik maak van organisasie.  Hierdie onderskeid en volgorde is baie belangrik en mag nooit omgedraai word nie.

Daar is baie verkeerde sieninge van die gemeente in omloop.  Die mees algemene foutiewe siening deur die wêreld is dat die gemeente daardie verkrampte klomp mense is wat dink hulle is beter as ander mense – “holier than thou”.  Baie gelowiges het ook ‘n verkeerde idee, naamlik onder andere dat die kerk eintlik ‘n gebou, ‘n prediker, programme, dienste en ‘n administratiewe infrastruktuur is.  Dan is daar ook baie sieninge wat nader kom aan die waarheid, maar steeds onvoldoende is en nie die Vader se hart ten volle bevredig nie.  

Waarom is dit so belangrik om die korrekte siening van gemeentelewe te hê?   

Een van die redes daarvoor is dat jy nooit jou skeppingsdoel volkome sal kan uitleef buite dit wat die Nuwe Testament ‘gemeente’ noem nie.  Dit is ook uiters belangrik om te besef dat dit God se idee en Sy droom is en ons is geroep en gered om Hom te bevredig en om Sy droom na te jaag:

God se idee en sy droom

Die kerk is nie een of ander persoon in die geskiedenis se idee om Christene saam te laat funksioneer nie.  Die kerk is God se idee en Sy droom.

Korporatief

Gen. 1:26 – 28   En God het gesê: Laat Ons mense maak na ons beeld, na ons gelykenis, en laat hulle heers oor die visse van die see en die voëls van die hemel en die vee en oor die hele aarde en oor al die diere wat op die aarde kruip. 27  En God het die mens geskape na sy beeld; na die beeld van God het Hy hom geskape; man en vrou het Hy hulle geskape. 28  En God het hulle geseën, en God het vir hulle gesê: Wees vrugbaar en vermeerder en vul die aarde, onderwerp dit en heers oor die visse van die see en die voëls van die hemel en oor al die diere wat op die aarde kruip.

God se Plan behels die ‘korporatiewe mens’ en nie net die individu nie.  

Heb.  2:10  Want dit het Hom betaam, ter wille van wie alle dinge en deur wie alle dinge is, as Hy baie kinders na die heerlikheid wou bring, om die bewerker van hulle saligheid deur lyde te volmaak.

Een Nuwe Mens

Die gemeente is egter ook meer as net ‘n byeenkoms van individue!  Die gemeente is ‘een nuwe mens’.

Efes.  2:14-15  Want Hy is ons vrede, Hy wat albei een gemaak en die middelmuur van skeiding afgebreek het  15 deurdat Hy in sy vlees die vyandskap tot niet gemaak het, naamlik die wet van gebooie wat in insettinge bestaan; sodat Hy, deur vrede te maak, die twee in Homself tot een nuwe mens kon skep.
Een met Christus

Rom.  5:14  Tog het die dood geheers van Adam af tot op Moses, ook oor hulle wat nie gesondig het in die gelykheid van die oortreding van Adam nie, wat ’n voorbeeld is van Hom wat sou kom.

Gen. 2:23-24  Toe sê die mens: Dit is nou eindelik been van my gebeente en vlees van my vlees. Sy sal mannin genoem word, want sy is uit die man geneem. 24  Daarom sal die man sy vader en moeder verlaat en sy vrou aankleef. En hulle sal een vlees wees.

Efes. 5:30-32  Want ons is lede van sy liggaam, van sy vlees en van sy bene. 31  Daarom moet die man sy vader en sy moeder verlaat en sy vrou aankleef en hulle twee sal een vlees word.  32  Hierdie verborgenheid is groot, maar ek sê dit met die oog op Christus en die gemeente.

Eva is uit Adam geneem.  Die gemeente is uit Christus geneem…gebou.  Ware gemeentelewe het dus alles te doen met ‘n openbaring van wie Christus is.  Hoe meer die individuele gelowige ‘n openbaring kry van die Christus-lewe en ons diepe geestelike verbintenis met Hom (1 Kor. 6:17) hoe meer sal ware gemeentelewe tot sy reg kom.  Christus aan ons geopenbaar, in ons geopenbaar en deur ons geopenbaar is die kern van ware gemeentelewe en daar is geen alternatief in gemeentelewe vir die absolute noodsaaklikheid van hierdie drievoudige Christus-openbaring deur die Gees nie (Joh. 15:26)!

Matt. 16:16-18  En Simon Petrus antwoord en sê: U is die Christus, die Seun van die lewende God. (17)  Toe antwoord Jesus en sê vir hom: Salig is jy, Simon Bar-Jona, want vlees en bloed het dit nie aan jou geopenbaar nie, maar my Vader wat in die hemele is. (18)  En Ek sê ook vir jou: Jy is Petrus, en op hierdie rots sal Ek my gemeente bou, en die poorte van die doderyk sal dit nie oorweldig nie.

Kosbaar vir Hom

Efes. 5:23-26  Want die man is die hoof van die vrou, soos Christus ook Hoof is van die gemeente; en Hy is die Verlosser van die liggaam. 24  Maar soos die gemeente aan Christus onderdanig is, so moet die vroue dit ook in alles aan hul eie mans wees. 25  Manne, julle moet jul eie vroue liefhê, soos Christus ook die gemeente liefgehad en Homself daarvoor oorgegee het  26  om dit te heilig, nadat Hy dit gereinig het met die waterbad deur die woord…

1 Kor. 3:17  As iemand die tempel van God skend, sal God hom skend; want die tempel van God is heilig, en dit is julle.
‘n Refleksie van Sy beeld en gelykenis

Heb. 1:3  Hy, wat die afskynsel is van sy heerlikheid en die afdruksel van sy wese en alle dinge dra deur die woord van sy krag, nadat Hy deur Homself die reiniging van ons sondes bewerk het, het gaan sit aan die regterhand van die Majesteit in die hoogte,

As die Liggaam van Christus kan ons iets van daardie heerlikheid van God in Christus reflekteer.
Gen. 1:26   En God het gesê: Laat Ons mense maak na ons beeld, na ons gelykenis, en laat hulle heers oor die visse van die see en die voëls van die hemel en die vee en oor die hele aarde en oor al die diere wat op die aarde kruip.
2 Kor. 3:18     En terwyl ons almal met onbedekte gesig soos in ’n spieël die heerlikheid van die Here aanskou, word ons van gedaante verander na dieselfde beeld, van heerlikheid tot heerlikheid, as deur die Here wat die Gees is.

Sy heerskappy word deur die gemeente gedemonstreer

Efes.  3:10  sodat nou deur die gemeente aan die owerhede en magte in die hemele die menigvuldige wysheid van God bekend gemaak kan word.

2.  DIE PLAASLIKE EN UNIVERSELE GEMEENTE 

Die verskynsel van denominasies.

Denominasies het ontstaan as gevolg daarvan dat mense die funksies van die plaaslike en universele gemeente verwar het.  Denominasies het gewoonlik ‘n hoofkantoor wat die gemeentes onder hulle toesig vanuit ‘n sentrale sentrum beheer.  Dit lei daartoe dat die plaaslike gemeente se outonomie nie erken word nie.  Hierdie soort sentrale bestuur is iets wat nie in die Nuwe Testament gevind word nie.  Hieruit spruit ook ‘n hiërargie van ampsdraers en in sekere denominasies word dit so vêr gedryf dat ‘n biskop (in die NT maar net ‘n ander woord vir ouderling) gesien word as ‘n spesiale leier wat beheer het oor meer as een plaaslike gemeente en hulle leierskap.  

Die verwarring tussen die plaaslike en universele kan ook tot  die ander gevaarlike uiterste lei, waar gelowiges sê dat hulle aan die universele gemeente van die Here behoort, maar dan nie betrokke is by ‘n plaaslike gemeente nie.  Ons moet erken dat dit deesdae nie altyd so maklik is om ‘n skriftuurlike gemeente te vind nie.  Daarom is dit verstaanbaar dat gelowiges vir ‘n relatief kort tydperk nie by ‘n plaaslike gemeente betrokke is nie terwyl hulle uitsluitsel by die Here kry oor waar hulle moet inskakel.  Dit is egter nie God se wil dat gelowiges vir jare by geen plaaslike gemeente betrokke is nie.
Dit is dus belangrik dat ons duidelik moet verstaan wat die verband is tussen die plaaslike en universele gemeente.

Die universele gemeente

Die universele gemeente bestaan uit al die ware wedergeborenes deur die eeue en deur die wêreld, dit wil sê die somtotaal van almal wat werklik tot geloof in Christus gekom het.

Matt. 16:13-18    En toe Jesus in die streke van Cesaréa-Filippi kom, vra Hy sy dissipels en sê: Wie sê die mense dat Ek, die Seun van die mens, is? 14  En hulle antwoord: Sommige Johannes die Doper, en sommige Elía, en ander Jeremia of een van die profete.

15  Hy sê vir hulle: Maar julle, wie sê julle is Ek?

16  En Simon Petrus antwoord en sê: U is die Christus, die Seun van die lewende God. 17  Toe antwoord Jesus en sê vir hom: Salig is jy, Simon Bar-Jona, want vlees en bloed het dit nie aan jou geopenbaar nie, maar my Vader wat in die hemele is. 18  En Ek sê ook vir jou: Jy is Petrus, en op hierdie rots sal Ek my gemeente bou, en die poorte van die doderyk sal dit nie oorweldig nie.

1 Kor. 12:13  Want ons is almal ook deur een Gees gedoop tot een liggaam, of ons Jode of Grieke is, slawe of vrymanne; en ons is almal van een Gees deurdronge.

Al praat Paulus hier met ‘n plaaslike gemeente is dit ook die grondbeginsel van die universele gemeente.

Hand. 15:41  En hy het Sírië en Cilícië deurgegaan en die gemeentes versterk.

Rom. 16:16  Groet mekaar met ’n heilige kus. Die gemeentes van Christus groet julle.

2 Kor. 11:28  Behalwe dit alles my daaglikse bekommernis, die sorg vir al die gemeentes.

Die universele gemeente is dus die sfeer vir rondreisende bedieninge soos gevind in Efesiërs 4:11 (die herder en leraar bedien ook plaaslik), maar daar word nooit in die Nuwe Testament deur hierdie rondreisende persone beheer uitgeoefen oor plaaslike gemeentes nie.  Daar kan wel sterk leiding gegee word, maar die finale gesag lê by die ouderlinge (meervoud) van die plaaslike gemeente.

Terloops, die woord ‘katoliek’ is net ‘n ander woord vir ‘universeel’.  Die term ‘Rooms Katolieke Kerk’ spreek dus van die Roomse kerk wat verkeerdelik aanspraak maak daarop dat hulle die een ware universele kerk is.

Die plaaslike gemeente

Definisie:  Al die wedergeborenes in ‘n lokaliteit (munisipale gebied).

Waarom is die outonomie van ‘n plaaslike gemeente so belangrik?  Dit is van kardinale belang, omdat dit te doen het met die heerskappy van Christus.  Die oomblik wat iemand van buite af begin om voor te skryf aan ‘n plaaslike gemeente kom die heerskappy van Christus in gedrang.  Die amp van die ouderling is die hoogste amp in die plaaslike gemeente. 

Matt. 18:15-18   En as jou broeder teen jou sondig, gaan bestraf hom tussen jou en hom alleen. As hy na jou luister, dan het jy jou broeder gewin; 16  maar as hy nie luister nie, neem nog een of twee met jou saam, sodat in die mond van twee of drie getuies elke woord kan vasstaan.  17  En as hy na hulle nie luister nie, sê dit aan die gemeente; en as hy na die gemeente ook nie luister nie, laat hom vir jou wees soos die heiden en die tollenaar. 18  Voorwaar Ek sê vir julle, alles wat julle op die aarde bind, sal in die hemel gebonde wees; en alles wat julle op die aarde ontbind, sal in die hemel ontbonde wees.
2 Thes. 1:1  Paulus en Silvánus en Timótheüs aan die gemeente van die Thessalonicense in God onse Vader en die Here Jesus Christus:
Rom. 1:7  aan al die geliefdes van God, geroepe heiliges wat in Rome is: Genade vir julle en vrede van God onse Vader en die Here Jesus Christus!

Filip. 1:1  Paulus en Timótheüs, diensknegte van Jesus Christus, aan al die heiliges in Christus Jesus wat in Filíppi is, saam met die opsieners en diakens:
Openb. 1:20  die verborgenheid van die sewe sterre wat jy in my regterhand gesien het, en die sewe goue kandelaars: die sewe sterre is die engele van die sewe gemeentes, en die sewe kandelaars wat jy gesien het, is die sewe gemeentes.

Ons vind in hierdie gedeelte van Openbaring dat Jesus sewe plaaslike gemeentes aanspreek.

Kol. 3:11  waar daar nie Griek en Jood, besnedene en onbesnedene, barbaar, Skith, slaaf, vryman is nie, maar Christus is alles en in almal.

Hierdie teks in Kolossense wys op die karakter van beide die plaaslike en universele gemeente.

Waarom maak die Bybel dan ‘n onderskeid tussen die universele en die plaaslike gemeente?

Aan die een kant klink dit baie veilig om al die leringe en gebruike te standardiseer, maar aan die ander kant is dit dodelik vir gemeentelewe wanneer daar ‘n dwaalleer insluip, want dan versprei dit na al die gemeentes.  Die argument teen die outonomie van die plaaslike gemeente is dat daar geen ‘checks and balances’ is om dwaling te bemerk en dan mee te deel nie.  Die twee is egter nie wedersyds eksklusief nie. Daar kan steeds inspraak van buite af wees, sonder dat die outonomie van die plaaslike gemeente gekompromitteer word.

Die plaaslike gemeente is vir regering en opbouing.  In die universele gemeente kan daar wel wedersydse bediening wees.

3.  GEMEENTEREGERING

Wanneer ‘n mens met hierdie onderwerp besig is, is dit baie belangrik om die volgende profesie, wat na Jesus verwys, te onthou:   

Eseg. 34:23  En Ek sal een enkele herder oor hulle verwek, en hy sal hulle laat wei, naamlik my kneg Dawid; hy sal hulle laat wei, en hy sal vir hulle ‘n herder wees.

Dit is baie belangrik vir gemeentelewe dat ons die Bybelse riglyne ten opsigte van gemeenteregering en leierskap sal volg en nie allerhande menslike idees nie.  Die gevaar met die verkeerde idee van leierskap is aan die een kant ‘n gebrek aan Goddelike orde en aan die ander kant ‘n situasie van guruïsme waar dit wat geleer en gedoen word nie ywerig deur die hele gemeente aan die Woord van God getoets word nie.

Die ander groot gevaar in die Nuwe Testamentiese konteks is dat gelowiges nie self wandel in ‘n verhouding met God nie, maar na leiers kyk om die verhouding aan die gang te hou.  Daarom sê Paulus in 2 Kor. 11:2  ‘Want ek is jaloers oor julle met ‘n goddelike jaloersheid, want ek het julle aan een man verbind, om julle as ‘n reine maagd aan Christus voor te stel.’

Die doel van gemeenteregering:  Waarom is dit nodig?

Daar is as’t ware twee sisteme in die Woord: die sisteem van genade en die sisteem van regering (gesag).  Met ander woorde daar kan nie net liefde en ‘n algemene doelwit wees in ‘n groep nie, daar moet ook orde wees.  Die Jesus- beweging van die ‘hippies’ is ‘n klassieke voorbeeld van ‘n groep wat gefokus het op genade en liefde, maar nie orde nie.  Dit lei uiteindelik tot anargie.

God het ‘n spesifieke orde ingestel in enige situasie waar mense saamleef en saamwerk.  Hierdie orde geld van die gesin af regdeur tot by die regering van ‘n land. 

1 Kor. 14:40  Laat alles welvoeglik en ordelik toegaan.

Efes. 5:23  Want die man is die hoof van die vrou, soos Christus ook Hoof is van die gemeente; en Hy is die Verlosser van die liggaam.

1 Kor. 11:3  Maar ek wil hê dat julle moet weet dat Christus die hoof is van elke man, en die man die hoof van die vrou, en God die hoof van Christus.

1 Kor. 12:28  En God het sommige in die gemeente gestel: in die eerste plek apostels, ten tweede profete, ten derde leraars, daarna kragte, daarna genadegawes van gesondmaking, helpers, regeringe, allerhande tale.

Rigt. 17: 6  In dié dae was daar geen koning in Israel nie: elkeen het gedoen wat reg was in sy oë.  

Dit is belangrik om te onthou dat die koning onder wie ons in die Nuwe Testament staan Christus is, nie mense nie.

Hoe lyk die bybelse prentjie van leierskap?

EEN HERDER:

Eseg. 37:24  En my kneg Dawid sal koning oor hulle wees, en hulle sal almal een herder hê; en hulle sal in my verordeninge wandel en my insettinge onderhou en daarna handel.

Dit is baie duidelik hier dat God net EEN Herder in gedagte het vir Sy gemeente.  U kan seker raai wie daardie Herder is:

Joh. 10: 14-16  Ek is die goeie herder, en Ek ken my eie en word deur my eie geken. 15  Net soos die Vader My ken, ken Ek ook die Vader; en Ek lê my lewe af vir die skape. 16  Ek het nog ander skape wat nie aan hierdie stal behoort nie. Ek moet hulle ook lei, en hulle sal na my stem luister, en dit sal wees een kudde, een herder.
Heb. 13:20-21  Mag die God van die vrede, wat die groot Herder van die skape, naamlik onse Here Jesus Christus, deur die bloed van die ewige testament uit die dode teruggebring het, 21  julle volmaak in elke goeie werk, om sy wil te doen, deur in julle te werk wat welbehaaglik is voor Hom deur Jesus Christus aan wie die heerlikheid toekom tot in alle ewigheid! 

1 Pet. 2:25  Want julle was soos dwalende skape, maar nou het julle teruggekeer na die Herder en Opsiener van julle siele.

1 Pet. 5:1-4  Ek vermaan die ouderlinge onder julle, ek wat ‘n mede-ouderling en getuie van die lyde van Christus is, wat ook ‘n deelgenoot is van die heerlikheid wat geopenbaar sal word:

2  Hou as herders toesig oor die kudde van God wat onder julle is, nie uit dwang nie, maar gewilliglik; nie om vuil gewin nie, maar met bereidwilligheid; 3  ook nie as heersers oor die erfdeel nie, maar as voorbeelde vir die kudde.  En wanneer die Opperherder verskyn, sal julle die onverwelklike kroon van heerlikheid ontvang.

Die ware herders van God verteenwoordig in gees en gesindheid die Opperherder Jesus Christus.  Verder is hulle hooffunksie om gelowiges gedurig te verbind aan hulle een ware Herder, naamlik Jesus Christus.  Herders se rol is nie om gelowiges van hulleself afhanklik te maak nie, maar om mense van Christus afhanklik te maak.  Dit is Nuwe Testamentiese leierskap.

Daar is basies drie soorte gemeenteregering wat in die geskiedenis neerslag gevind het:

1.  Episkopaals - ‘n erge hiërargie en gebaseer op ‘n woord wat in die King James Vertaling as ‘bishop’ vertaal word.  

Dit is hier belangrik om daarop te let dat ouderlinge, opsieners en herders dieselfde amp in die Nuwe Testament beklee.  Daar word net ander terme gebruik om hulle te beskryf.

2. Presbiteriaal  - regering deur ouderlinge.  

3.  Gemeentelik (congregational) -  die hele gemeente is betrokke by die proses.

Laasgenoemde is gebaseer op die volgende gedeeltes in Handelinge waar die hele gemeente betrokke was in besluitneming:

Hand.1:15   En in dié dae het Petrus in die midde van die dissipels opgestaan—die skare van persone daar bymekaar was omtrent honderd en twintig—en gesê:

Vers 23  En hulle het twee voorgestel: Josef wat genoem is Bársabas, met die bynaam van Justus, en Matthías.

6:3-5   Kyk dan uit, broeders, na sewe manne uit julle, van goeie getuienis, vol van die Heilige Gees en wysheid, wat ons oor hierdie nodige saak kan aanstel;  4  maar ons sal volhard in die gebed en die bediening van die woord.  5  En die woord het byval gevind by die hele menigte; en hulle het gekies: Stéfanus, ‘n man vol van geloof en van die Heilige Gees, en Filippus en Próchorus en Nikánor en Timon en Pármenas en Nikoláüs, ‘n Jodegenoot uit Antiochíë,

13:1-2   En daar was in die plaaslike gemeente in Antiochíë sekere profete en leraars, naamlik Bárnabas en Símeon wat Niger genoem word, en Lúcius, die Cirenéër, en Manáen, wat saam met Herodes, die viervors, grootgeword het, en Saulus. 2  En terwyl hulle besig was om die Here te dien en te vas, het die Heilige Gees gesê: Sonder nou Bárnabas en Saulus vir My af vir die werk waarvoor Ek hulle geroep het.

Hand. 14: 27  En toe hulle daar kom en die gemeente saamgeroep het, het hulle verslag gedoen van al die dinge wat God met hulle gedoen het, en dat Hy ‘n deur van geloof vir die heidene geopen het. 

15:2-3   Toe daar nou geen klein stryd en woordewisseling van die kant van Paulus en Bárnabas teen hulle ontstaan het nie, het hulle besluit dat Paulus en Bárnabas en nog ‘n paar ander van hulle sou opgaan na die apostels en ouderlinge in Jerusalem in verband met hierdie vraagstuk. 3  En hulle is deur die gemeente uitgelei en het Fenícië en Samaría deurgegaan en vertel van die bekering van die heidene, en aan al die broeders groot blydskap verskaf.

15:22-23 Toe het die apostels en die ouderlinge saam met die hele gemeente besluit om manne uit hulle te kies en na Antiochíë te stuur saam met Paulus en Bárnabas, naamlik Judas, met die bynaam van Bársabas, en Silas, manne wat voorgangers onder die broeders was. 23  En hulle het deur hul bemiddeling dít geskrywe: Die apostels en die ouderlinge en die broeders aan die broeders uit die heidene in Antiochíë en Sírië en Cilícië: Groete!

Vers 28  Want die Heilige Gees en ons het besluit om verder geen las op julle te lê nie as hierdie noodsaaklike dinge:

Beide die presbiteriale en die gemeentelike regeringstelsels het gronde in die Skrif, maar ‘n kombinasie van die twee is eintlik meer korrek.  Die episkopaalse stelsel is nie skriftuurlik nie en dit het die meeste van die tyd ‘n aantasting van Christus se heerskappy tot gevolg.  Die Woord van God het egter baie te sê oor die gesindheid en praktyk van leierskap, meer as net oor ‘n spesifieke stelsel.

Die volgende verse in Mattheus 23 wys verder vir ons hoe leierskap nie moet lyk nie.

Matt. 23:6-11    En hulle hou van die voorste plekke by die maaltye en die voorste banke in die sinagoges 7  en die begroetinge op die markte en om deur die mense genoem te word: Rabbi, Rabbi! 8  Maar julle, laat jul nie Rabbi noem nie, want een is julle leermeester: Christus, en julle is almal broeders. 9  En julle moet niemand op die aarde julle vader noem nie, want een is julle Vader, Hy wat in die hemele is. 10  Julle moet julle ook nie leermeesters laat noem nie, want een is julle leermeester: Christus. 11 Maar die grootste van julle moet jul dienaar wees.
Die regte houding ten opsigte van leierskap word gevind in 1 Korinthiërs 4 vers 1: ‘So moet ons dan beskou word as dienaars (‘huperetes’: under-rowers) van Christus en bedienaars van die verborgenhede van God.’
Dit is belangrik om te verstaan dat ons nie Ou Testamentiese modelle van leierskap op die Nuwe Testamentiese bestel kan toepas nie.  

Ons kan nie daardie modelle oorbring Nuwe Testament toe nie, want in die Nuwe Testament is die fokus eksklusief op Christus.  Hy is die enigste Middelaar tussen ons en God en Hy is die Een Leier wat ook in elkeen van ons leef.  Daarom moet die fokus ook in terme van leierskap gedurig op Hom alleen bly.  Die model van Moses en sy adjudante kan byvoorbeeld nie op ‘n Nuwe Testamentiese gemeente toegepas word nie.
Ons kan ook nie kyk na wêreldse modelle van leierskap nie, want Jesus sê vir ons reguit dat dit by ons anders moet werk as by die wêreld:  

Luk. 22:24-27  En daar het ook twis onder hulle ontstaan oor wie van hulle die grootste geag moet wees.  25  En Hy het vir hulle gesê: Die konings van die nasies heers oor hulle, en die wat gesag voer oor hulle, word weldoeners genoem.  26  Maar so moet julle nie wees nie; maar die oudste onder julle moet word soos die jongste,en wie ‘n leier is, soos een wat dien.  27  Want wie is groter: die een wat aan tafel is, of die een wat dien? Is dit nie hy wat aan tafel is nie? Maar Ek is onder julle soos een wat dien.

Daar is ‘n groot verskil tussen konings en vaders! 

Dit behels twee wesenlik verskillende benaderings tot leierskap. Die meeste leierskapmodelle in die kerk vandag is geskoei op die voorbeelde van die konings van die Ou Testament en nie die vaderskapvoorbeelde van die leiers in die Nuwe Testament nie.  Die hedendaagse ‘pastoor konsep’ is byvoorbeeld prominent in baie gemeenteregeringstelsels.  Hierdie ‘een-man fokus’ op die pastoor of dominee is totaal onskriftuurlik en kan nie uit die Nuwe Testament geregverdig word nie. Dit is verder ‘n direkte, dog nie altyd ooglopende, skending van die priesterskap van alle gelowiges wat duidelik in die Nuwe Testament  beklemtoon word (1 Pet. 2: 5, 9).  

Gene Edwards, wat die geskiedenis van die kerk baie goed nagevors het, stel die punt baie duidelik: 

“The CEO/Pastor in the Bible 

The modern concept of the pastor grew out of Wittenberg, Germany, and was but an adaptation of the pastoral duties of a priest!

Until that time (Reformation), communities were accustomed to having priests in their city who were carrying out the seven pastoral duties of a priest. They were used to seeing them:

1. marry the young 

2. bury the dead 

3. hear confession

4.  bless community events 

5. baptize their babies

6. visit the sick, and

7. care for and collect money for the poor and the church.

If you aren't shocked, you sure ought to be.

From that day on, people have written literally millions of books on every theological issue conceivable to the mind of man, yet almost no one has closely questioned the Biblical basis for the all-in-one pastor, a superior being who operates as the heart and soul of the church. He is just there. I repeat, he was not born as a result of profound Scriptural study. He just grew like Topsy out of the swirl of events in Wittenberg from 1525 to 1540. Before that he never existed, nor was he ever dreamed of.

In all of the millions of debates in church history, there has not been so much as one day of controversy over his scriptural right to exist! Yet there is not one verse of Scripture in the New Testament that describes such a creature, and only one verse that even uses the term "pastors" (Eph. 4:11). Nonetheless, he is the center of the practice of Protestant Christianity.

One of the most fascinating things about the modern day practice of the CEO/pastor is that ministers seem to know - or sense - that their job is non-Scriptural. As a pastor, then later as an evangelist, and until this very hour, I have brought this question to scores of fellow ministers: "Where is the practice of a pastor in Scripture? I cannot find it." The most reaction I have ever received was either agreement or a resigned shrug! No honest pastor will defend the role of today's pastorate in light of the New Testament.”   

Die woord ‘pastoor’ kom glad nie in die Ou Afrikaanse Vertaling van die bybel voor nie en slegs een keer in die Engelse vertalings en dan in die meervoud (‘pastors’ – Ef. 4: 11).  ‘Pastoor’ is dus eintlik net ‘n ander woord vir ‘ouderling’ en moet beskou word as een van ‘n meervoud van leiers in die plaaslike gemeente.  Dit is baie keer so dat een of twee ouderlinge in ‘n gemeente ‘n sterk leringsgawe het en dan meer prominent figureer, maar dit mag nooit as verskoning gebruik word vir ‘n leierskapmodel wat slegs op een persoon fokus nie. Enkele Skrifte wat die verhouding wys tussen Herder (enkelvoud) en herders (meervoud):

1 Pet. 2:25  Want julle was soos dwalende skape, maar nou het julle teruggekeer na die Herder en Opsiener van julle siele.

1 Pet. 5:2  Hou as herders toesig oor die kudde van God wat onder julle is, nie uit dwang nie, maar gewilliglik; nie om vuil gewin nie, maar met bereidwilligheid;

Hand. 20:28  Gee dan ag op julleself en op die hele kudde waaroor die Heilige Gees julle as opsieners aangestel het om as herders die gemeente van God te versorg, wat Hy deur sy eie bloed verkry het.

‘n Gemeente is nie ‘n outokrasie nie, maar dit is ook nie ‘n demokrasie nie.  Dit is ‘n Teokrasie (theocracy), in die sin dat God die Vader totale en finale gesag het oor die gemeente deur middel van Sy Seun, Sy Woord en Sy Gees. 

 Vas en gebed is prominent in Handelinge in terme van praktiese besluitneming in gemeentes en dit wys daarop dat die antieke gemeentes die heerskappy van Christus deur die Gees baie ernstig opgeneem het.  Christo Botes maak die stelling in een van sy boodskappe dat Christus Sy gemeente via vyf kanale regeer:

1. Die Woord

2. Die Heilige Gees 

3. Die Ouderlinge
4. Die Bedieninge in Efesiërs 4:11 (betrokke in regering in terme van algemene leiding, maar daar is wel ‘n onderskeid tussen bedieninge en regering)

5. Al die Gemeentelede

Wat moet ons gesindheid wees in terme van kerkregering?

· Nederigheid:  

Rom. 12:10  wees hartlik teenoor mekaar met broederlike liefde; die een moet die ander voorgaan in eerbetoning;  

· Wedersydse onderdanigheid  in die vrees van die Here

Efes. 5:21  …en aan mekaar onderdanig is in die vrees van God.

1 Pet. 5:5  Net so moet julle, jongeres, aan die oueres onderdanig wees; en wees almal met ootmoed bekleed in onderdanigheid aan mekaar, want God weerstaan die hoogmoediges, maar aan die nederiges gee Hy genade.
Ons moet in die eerste plek almal aan mekaar onderdanig wees, voordat ons nog praat van leierskap.  Dit bring ons weereens terug by die praktiese erkenning van die één Leier wat in ons almal is en vanuit wie ware leierskap voortspring. Let tog daarop dat onderdanigheid in Efes. 5:21 wel direkte toepassing het op die rolle van man en vrou, ouer en kind, werkgewer en werknemer.  Daar moet dus wel ‘n spesifieke onderdanigheid wees teenoor gesagsfigure wat deur God aangestel is.
· Erken Gesag:  

Heb. 13:17  Wees gehoorsaam aan julle voorgangers en onderdanig, want hulle waak vir julle siele as diegene wat rekenskap moet gee, sodat hulle dit met blydskap kan doen en nie al sugtende nie; want dit is vir julle nie nuttig nie.

· Fokus op Christus die EEN HERDER en die heerskappy van Christus wat prakties uitwerk deur die Heilige Gees.  Dit begin alles by die priesterskap van alle gelowiges!

1 Pet. 5:4  En wanneer die Opperherder verskyn, sal julle die onverwelklike kroon van heerlikheid ontvang.

Daar was ook enkele belangrike punte uit bogenoemde boodskap van Christo Botes oor gemeenteregering wat vir my baie sinvol was.  Ek haal dit graag vir u hier aan en sluit ook ‘n aanhaling in uit sy boek “Die Vergete Lidmaat”:  

1. Net Christus regeer die gemeente.  Die woord ‘regeer’ moet dus streng gesproke net in verhouding tot Hom gebruik word.

2. Die lidmate lei nie die gemeente nie, maar hulle is betrokke by besluitneming.

3. Die leierskap lei nie die gemeente alleen nie, want die lidmate moet betrokke wees.

4. Die ouderlinge lei as’t ware die leidingsproses van die gemeente.

5. Die ouderlinge is in werklikheid net die instrumente van Christus in die leidingsproses.

6. Ander gemeentes mag help in die besluitnemingsproses, maar mag nie finale besluite vir die gemeente neem nie.

7. Die Liggaam alleen regeer nie die Liggaam nie; Christus werk deur leiers.

Uit die Vergete Lidmaat:

“Christus is die enigste Hoof van die kerk;

Hy is al een wat die pas mag aangee;

As daar Een leier is, is dit Hy;

Hy alleen is in beheer;

Al die klem en lig val op Hom;

Christus deel nie Sy eer nie;

Ook nie sy Name nie

Ook nie sy Titels nie

Ook nie sy Posisie nie.”   

4.  TREKPLEISTERS

Wat trek jou na ‘n spesifieke gemeente?

Gelowiges is vir verskillende redes betrokke by spesifieke plaaslike gemeentes en dikwels nie vir die regte redes nie.

1.  Lojaliteit aan ‘n denominasie  

Daar is honderde verskillende denominasies in die wêreld en dit is tragies om te sien hoe lojaal gelowiges dikwels aan hulle denominasie is tot skade van die eenheid in die Liggaam van Christus.  Mense sê byvoorbeeld: ‘Ons is al drie geslagte lank in hierdie kerkgenootskap en dit sal nooit verander nie.’

2.  Tradisie

‘Wat goed genoeg was vir my pa en oupa is goed genoeg vir my.’

3. Lekker ‘fellowship’

‘Al my familie en vriende is daar!’

4.  Dieselfde soort mense. 

‘Dis óns soort mense wat daar bymekaarkom.’

Dit is dus in hierdie geval bloot ’n kultuursaak.

Kol. 3:9-11  Lieg nie vir mekaar nie, omdat julle die oue mens met sy werke afgelê het 10  en julle jul met die nuwe mens beklee het wat vernuwe word tot kennis na die beeld van sy Skepper, 11 waar [in die gemeente] daar nie Griek en Jood, besnedene en onbesnedene, barbaar, Skith, slaaf, vryman is nie, maar Christus is alles en in almal.

5.  Persoonlikhede

‘Ons gemeente het ‘n baie dinamiese prediker.’

Die persoonlikheid van die prediker(s) is nie belangrik nie, maar wel  sy/hulle karakter en benadering tot bediening.  Is dit ‘n skriftuurlike benadering of nie?

6.  Populariteit

‘Ons gemeente is gewild en in pas met die tye.’

Gal. 1:10  Soek ek dan nou die guns van mense, of van God? Of probeer ek om mense te behaag? As ek nog mense behaag, dan sou ek nie ’n dienskneg van Christus wees nie.

7.  Jou soort dienste

‘Elke ou gaan maar waar hy gemaklik voel.’

Die vraag is of die Heilige Gees gemaklik voel met jou besluit!

8. Troetelleerstellinkies (Pet doctrines)

‘Ek kan nooit na ‘n gemeente gaan wat nie glo aan…’

Dinge soos jou spesifieke siening van hoofbedekking, gawes, eindtydbeskouing, ensovoorts kan troetelleerstellinkies word wat ‘n onskriftuurlike skeiding tussen gelowiges tot gevolg kan hê.

In die kerkgeskiedenis het die volgende skriftuurlike stelling ‘n maatstaf geword wat ‘n mens se gesindheid aangaande hierdie saak effektief blootlê:  ‘In essentials unity, in non-essentials liberty, in all things charity (love).’

9. Die musiek (‘regte soort’ lof en aanbidding)

‘Hulle orkes is nie modern genoeg nie’ of ‘hulle orkes is te modern’.

Wat hierdie saak betref is daar net so baie smake soos instrumente, maar dit mag nooit die primêre oorweging wees vir ‘n gemeentekeuse nie.

10. Status

‘Ons kan tog nie in ons posisie bekostig om hierdie invloedryke gemeente te verlaat en na daardie groep te gaan nie.’

1 Kor. 1:26-27  Want let op julle roeping, broeders: julle is nie baie wyse na die vlees nie, nie baie magtiges, nie baie edeles nie  27 maar wat dwaas is by die wêreld, het God uitverkies om die wyse te beskaam; en wat swak is by die wêreld, het God uitverkies om wat sterk is, te beskaam…

11.  Die Regte Program  

Sommige mense dink oor gemeentelewe soos wat hulle dink oor ‘n konsert of ‘n opvoering.  Die sogenaamde soeker-sensitiewe dienste is op hierdie tendens geskoei.  Diegene met hierdie benadering kan ook onskriftuurlike vereistes stel oor die minimum ‘dienste’ wat aangebied moet word om as ‘n gemeente gereken te word; soos byvoorbeeld ‘n spesifieke soort jeugprogram of Sondagskool.  Alhoewel hierdie dinge goeie en dikwels nodige praktyke kan wees, is dit nie die wese van gemeentelewe nie (sien hoofstuk een).  

Daar is terloops nie een enkele teks in die Nuwe Testament wat sê dat dit ‘n gemeente se verantwoordelikheid is om kinders geestelik op te voed, as ‘n aparte bediening, nie.  Dit is altyd, regdeur die Bybel, primêr die ouers se verantwoordelikheid.   

Ekso.  12:26-27  En as julle kinders julle vra: Wat beteken die diens daar?  (27)  dan moet julle sê: Dit is 'n paasoffer aan die HERE, wat by die huise van die kinders van Israel in Egipte verbygegaan het, toe Hy die Egiptenaars getref maar ons huise gered het. Toe het die volk in aanbidding neergebuig.

Ons wil nie daarmee sê dat Sondagskool nie wel baie geseënd kan wees nie, maar dit bly in elk geval altyd sekondêr tot die ouers se eie onderrig aan hulle kinders.

12.  Sukses

‘Daardie gemeente het eenvoudig net nie die kwaliteit programme en aanbieding wat ons soek nie.’

Ons moet baie versigtig wees om nie die wêreld se maatstawwe van sukses op die gemeente te projekteer nie.  Hier dink mens veral aan besigheidspraktyke wat soms die maatstaf word vir gemeentebestuur en sukses.  Dit is ‘n saak wat in ons tyd grootliks deur die invloed van groot Amerikaanse korporasies ons denkpatrone geïnfiltreer het.

Daar word vandag gepraat van sogenaamde ‘excellence of ministry’, maar dit sal ons net baat om die kragtigste gemeenteplanter van alle tye se gesindheid in hierdie verband na te volg:

Filip. 3:5-9  Ek is besny op die agtste dag, uit die geslag van Israel, uit die stam van Benjamin, ‘n Hebreër uit die Hebreërs; wat die wet betref, ‘n Fariseër; 6  wat ywer betref, ‘n vervolger van die gemeente; wat die geregtigheid in die wet betref, onberispelik. 7  Maar wat vir my wins was, dit het ek om Christus wil skade geag. 8  Ja waarlik, ek ag ook alles skade om die uitnemendheid van die kennis van Christus Jesus, my Here, ter wille van wie ek alles prysgegee het en as drek beskou, om Christus as wins te verkry 9  en in Hom gevind te word, nie met my geregtigheid wat uit die wet is nie, maar met dié wat deur die geloof in Christus is, die geregtigheid wat uit God is deur die geloof..

Die ondergrondse gemeentes van die vervolgde kerk, waarvan daar vandag nog baie is, spreek ons verwronge waardestelsel aan met hulle kragtige eenvoud wat herinner aan die gemeentes in Handelinge en die blaaie van die Nuwe Testament.

13.  Lekker Omgewing 

‘Lekker sagte banke, ‘n mooi gebou, die hele estetika van hierdie gemeente doen my siel so goed!’

Die vraag is egter of ‘n gemeente jou gees goed doen.  Indien wel, is daar niks noodwendig verkeerd met sagte banke en ‘n mooi gebou nie.  Solank mens net in gedagte hou dat gemeentelewe baie meer is as om op ‘n Sondag na ‘n preek te luister.
14.  Gemaklikheid 

‘Ek hou van hierdie gemeente, want geloof is ‘n persoonlike saak en hulle laat mens toe om jou eie lewe te lei. Dit is so lekker gemaklik en dis geen bedreiging vir ons soort lewenstyl nie.’

Gemeentelewe vereis deelname, nie net ‘agteroorsit’ met minimum meelewing en geen eise van dissipelskap nie.

Efes. 4:16 … uit wie die hele liggaam--goed saamgevoeg en saamverbind deur die ondersteuning wat elke lid gee volgens die werking van elke afsonderlike deel in sy mate--die groei van die liggaam bevorder vir sy eie opbouing in liefde.

15.  Honderde ander menslike idees…

Jn.  4:19-24  Die vrou sê vir Hom: Here, ek sien dat U ‘n profeet is. 20  Ons vaders het op hierdie berg aanbid, en julle sê dat die plek waar ons behoort te aanbid, in Jerusalem is. 21  Jesus sê vir haar: Vrou, glo My, daar kom ‘n uur wanneer julle nie op hierdie berg en ook nie in Jerusalem die Vader sal aanbid nie. 22  Julle aanbid wat julle nie weet nie; ons aanbid wat ons weet, want die saligheid is uit die Jode. 23  Maar daar kom ‘n uur, en dit is nou, wanneer die ware aanbidders die Vader in gees en waarheid sal aanbid; want die Vader soek ook mense wat Hom só aanbid.  24  God is Gees; en die wat Hom aanbid, moet in gees en waarheid aanbid.
Die onderstaande tekste wys daarop dat gemeentelewe primêr ‘n innerlike saak is, wat vloei uit ons geestelike verhouding met Christus.
Filip. 3:3  Want óns is die besnydenis, ons wat God in die Gees dien en in Christus Jesus roem en nie op die vlees vertrou nie;
Rom. 2:28-29   Want nie hy is ‘n Jood wat dit in die openbaar is nie, en nie dít is besnydenis wat dit in die openbaar in die vlees is nie;  29  maar hy is ‘n Jood wat dit in die verborgene is, en besnydenis is dié van die hart, in die gees, nie na die letter nie. Sy lof is nie uit mense nie, maar uit God.

DIE REGTE  MOTIVERINGS
Die Bybelse benadering tot gemeentelewe kan in die volgende 12 punte uiteengesit word.  Toepaslike skrifte wat die punt duidelik illustreer word telkens ingesluit.

1.  Fokus van die gemeente – Die Gekruisigde Christus en ons eenheid met Hom. 

Jn. 5:39  Julle ondersoek die Skrifte, omdat julle meen dat julle daarin die ewige lewe het; en dit is dié wat van My getuig.
1 Kor. 2:2  want ek het my voorgeneem om niks anders onder julle te weet nie as Jesus Christus, en Hom as gekruisigde.

Heb. 1:1  Nadat God baiekeer en op baie maniere in die ou tyd gespreek het tot die vaders deur die profete, het Hy in hierdie laaste dae tot ons gespreek deur die Seun.

Filip. 3:10  …sodat ek Hom kan ken en die krag van sy opstanding en die gemeenskap aan sy lyde terwyl ek aan sy dood gelykvormig word…
1 Kor. 1:30  Maar deur Hom is julle in Christus Jesus, wat vir ons geword het wysheid uit God en geregtigheid en heiligmaking en verlossing.

1 Kor. 6:17 Maar wie die Here aanhang, is een gees met Hom.

Gal 2:20  Ek is met Christus gekruisig, en ék leef nie meer nie, maar Christus leef in my. En wat ek nou in die vlees lewe, leef ek deur die geloof in die Seun van God wat my liefgehad het en Homself vir my oorgegee het.
Kol. 3:3-4  Want julle het gesterwe, en julle lewe is saam met Christus verborge in God. (4)  Wanneer Christus, wat ons lewe is, geopenbaar word, dan sal julle ook saam met Hom in heerlikheid geopenbaar word.

2. Die suiwer verkondiging van die evangelie, beklemtoning van persoonlike wedergeboorte en ‘n passie vir verlorenes
1 Kor. 15:1-5  Broeders, ek maak julle die evangelie bekend wat ek aan julle verkondig het, wat julle ook aangeneem het, waarin julle ook staan, (2)  waardeur julle ook gered word as julle daaraan vashou op die wyse waarop ek dit aan julle verkondig het, of julle moet tevergeefs geglo het. (3)  Want in die eerste plek het ek aan julle oorgelewer wat ek ook ontvang het, dat Christus vir ons sondes gesterf het volgens die Skrifte; (4)  en dat Hy begrawe is, en dat Hy op die derde dag opgewek is volgens die Skrifte; (5)  en dat Hy aan Céfas verskyn het; daarna aan die twaalf.

Hand.  20:20-21  …hoe ek niks agtergehou het van wat nuttig is nie, om dit aan julle te verkondig en julle te onderrig in die openbaar en in julle huise, (21)  terwyl ek kragtig by die Jode sowel as die Grieke aangedring het op die bekering tot God en die geloof in onse Here Jesus Christus.

Jn. 3:3-6  Jesus antwoord en sê vir hom: Voorwaar, voorwaar Ek sê vir jou, as iemand nie weer gebore word nie, kan hy die koninkryk van God nie sien nie. (4)  Nikodémus sê vir Hom: Hoe kan 'n mens as hy oud is, gebore word? Hy kan tog nie 'n tweede keer in die skoot van sy moeder ingaan en gebore word nie?  (5)  Jesus antwoord: Voorwaar, voorwaar Ek sê vir jou, as iemand nie gebore word uit water en Gees nie, kan hy in die koninkryk van God nie ingaan nie.

(6)  Wat uit die vlees gebore is, is vlees; en wat uit die Gees gebore is, is gees.

Kol 1:13  Hy wat ons verlos het uit die mag van die duisternis en oorgebring het in die koninkryk van die Seun van sy liefde.

Mat 28:18-19  En Jesus het nader gekom en met hulle gespreek en gesê: Aan My is 

gegee alle mag in die hemel en op aarde. (19) Gaan dan heen, maak dissipels van 

al die nasies, en doop hulle in die Naam van die Vader en die Seun en die Heilige 

Gees; en leer hulle om alles te onderhou wat Ek julle beveel het.

Hand. 1:8  maar julle sal krag ontvang wanneer die Heilige Gees oor julle kom, en 

julle sal my getuies wees in Jerusalem sowel as in die hele Judéa en Samaría en 

tot aan die uiterste van die aarde.
3.  Die Woord van God en bediening van die Heilige Gees as praktiese middelpunt (fokus).

Dit is van geen waarde om te sê ons glo aan die inspirasie van die Skrif en dat die Bybel die Woord van God is, maar ons pas dit nie prakties en ywerig toe nie.  Ons moet ook altyd in gedagte hou dat omgang met die Skrifte en die bediening van die Heilige Gees altyd saam moet gaan in gemeentelewe en dat die een nie teenoor die ander gestel of die een ten koste van die ander beklemtoon mag word nie.  Die sleutel tot kragtige gemeentelewe is Woord en Gees dinamika met die fokus op Christus en Sy versoeningswerk.

Hand. 20:27  Want ek het nie nagelaat om aan julle die hele raad van God te verkondig nie.

1 Tim. 4:13  Totdat ek kom, moet jy aanhou met voorlesing, vermaning en lering.

2 Tim. 4:1-4   Ek besweer jou dan voor God en die Here Jesus Christus, wat die lewende en die dode sal oordeel by sy verskyning en sy koninkryk:  2  verkondig die woord; hou aan tydig en ontydig; weerlê, bestraf, vermaan in alle lankmoedigheid en lering;  3  want daar sal ‘n tyd wees wanneer hulle die gesonde leer nie sal verdra nie, maar, omdat hulle in hul gehoor gestreel wil wees, vir hulle ‘n menigte leraars sal versamel volgens hulle eie begeerlikhede, 4  en die oor sal afkeer van die waarheid en hulle sal wend tot fabels.

Jn. 14:16  En Ek sal die Vader bid, en Hy sal julle ‘n ander Trooster gee om by julle 

te bly tot in ewigheid: 17 die Gees van die waarheid wat die wêreld nie kan 

ontvang nie, omdat dit Hom nie sien en Hom nie ken nie; maar julle ken Hom, 

omdat Hy by julle bly en in julle sal wees. 18 Ek sal julle nie as wese agterlaat nie; 

Ek kom weer na julle toe.

Rom 8:14  Want almal wat deur die Gees van God gelei word, dié is kinders van God.

4.  Geen vertroue in die vlees of roem in mense nie.

Jn. 6:63  Dit is die Gees wat lewend maak, die vlees is van geen nut nie; die woorde wat Ek tot julle spreek, is gees en is lewe.

Filip. 3:3  Want óns is die besnydenis, ons wat God in die Gees dien en in Christus Jesus roem en nie op die vlees vertrou nie.

1 Kor. 1:27-31  …maar wat dwaas is by die wêreld, het God uitverkies om die wyse te beskaam; en wat swak is by die wêreld, het God uitverkies om wat sterk is, te beskaam; (28)  en wat onedel is by die wêreld en wat verag is, het God uitverkies, en wat niks is nie, om wat iets is, tot niet te maak, (29)  sodat geen vlees voor Hom sou roem nie. (30)  Maar deur Hom is julle in Christus Jesus, wat vir ons geword het wysheid uit God en geregtigheid en heiligmaking en verlossing. (31)  Daarom, soos geskrywe is: Die wat roem, moet in die Here roem.

5.   Liefde vir die Waarheid.

1 Tim. 3:15  Maar as ek vertoef, dan kan jy weet hoe iemand hom moet gedra in die huis van God, wat die gemeente is van die lewende God, ’n pilaar en grondslag van die waarheid.

2 Kor. 4:2  Maar ons het van die heimlike dinge wat skandelik is, afstand gedoen, en ons wandel nie in listigheid of vervals die woord van God nie; maar deur die waarheid aan die lig te bring, beveel ons ons by elke menslike gewete voor God aan.

6.   Waarskuwing teen die leuen; beide in leer en lewe (dus leerstellig en moreel).

Titus 1:9  een wat vashou aan die betroubare woord wat volgens die leer is, sodat hy in staat kan wees om met die gesonde leer te vermaan sowel as om die teësprekers te weerlê.
Hand. 20:31  Daarom moet julle waak en onthou dat ek drie jaar lank nag en dag nie opgehou het om elkeen met trane te vermaan nie.

1 Tim. 4:16  Let op jouself en op die leer; volhard daarin; want deur dit te doen, sal jy jouself red sowel as die wat jou hoor.

7.   Die Vier Elemente in Handelinge 2:42.
42   En hulle het volhard in die leer van die apostels [die Woord van God] en in die gemeenskap en in die breking van die brood [Nagmaal] en in die gebede.

8.   Eenvoud.

Hand. 2:46-47  En dag vir dag het hulle eendragtig volhard in die tempel en van huis tot huis brood gebreek en hulle voedsel met blydskap en eenvoudigheid van hart geniet,   47  terwyl hulle God geprys het en in guns was by die hele volk. En die Here het daagliks by die gemeente gevoeg die wat gered is.

Ons hoef nie gesofistikeerd te wees, volgens wêreldse maatstawwe, om kragtig te wees in die Here nie.

9.   ‘n Lewenswyse - Gemeente in die huis.

Selfs al is ‘n gemeente nie ‘n huisgemeente in die streng sin van die woord nie, moet daar tog die kenmerke van daaglikse gemeenskap van huis tot huis teenwoordig wees. Met ander woorde spontane meelewing tussen gemeentelede en in die gesin self.
Hand. 2:46  En dag vir dag het hulle eendragtig volhard in die tempel en van huis tot huis brood gebreek en hulle voedsel met blydskap en eenvoudigheid van hart geniet, 

Hand. 5:42  En hulle het nie opgehou om elke dag in die tempel en van huis tot huis te leer nie, en die evangelie te verkondig dat Jesus die Christus is. 

Rom. 16:5  Groet ook die gemeente by hulle aan huis. Groet Epénetus, my geliefde, wat die eersteling van Acháje is vir Christus.

1 Kor. 16:19  Die gemeentes van Asië groet julle. Aquila en Priscílla saam met die gemeente wat in hulle huis is, laat vir julle baie groete weet in die Here.

Kol. 4:15  Groet die broeders in Laodicéa en Nimfas en die gemeente wat in sy huis is.
Fil. 1:2  en aan Appia, die geliefde suster, en aan Archíppus, ons medestryder, en aan die gemeente wat in jou huis is:

Ek haal vir u ‘n gedeelte aan uit ‘n preek van C.H. Spurgeon wat hierdie punt duidelik toelig.
HOME CHURCHES?  (C.H. Spurgeon)
These first believers were in such a condition
that their homes were holy places. I beg you
to notice this, that they were breaking bread
from house to house, and did eat their food
with gladness and singleness of heart. 

They did not think that religion was meant
only for Sundays, and for what men now-a-days
call the 'House of God'. 

Their own houses were houses of God, and their
own meals were mixed and mingled with the
Lord's Supper. They elevated their meals into diets
for worship. They so consecrated everything with
prayer and praise that all around them was holiness
unto the Lord. 

I wish our houses were thus dedicated to the Lord,
so that we worshipped God all the day long, and
made our dwellings temples for the living God. 

Does God need a 'special house'? 

He who made the heavens and the earth,
does he dwell in temples made with hands?
What crass ignorance is this!
No house beneath the sky is more holy than the
place where a Christian lives, and eats, and drinks,
and sleeps, and praises the Lord in all that he does.
There is no worship more heavenly than that which
is presented by holy families, devoted to his fear. 

To sacrifice home worship to public worship
  is a most evil course of action. 

Morning and evening devotion in a cottage is infinitely
more pleasing in the sight of God than all the cathedral
pomp which delights the carnal eye and ear. 

Every truly Christian household is a church, and
as such it is competent for the discharge of any
function of divine worship, whatever it may be.
Are we not all priests? Why do we need to call in
others to make devotion a performance? Let every
man be a priest in his own house. 

Are you not all kings if you love the Lord? Then make
your houses palaces of joy and temples of holiness. 

One reason why the early church had such a blessing
was because her members had such homes. When
we are like them we shall have "added to the church
daily of the saved."

10.  Verbind tot dissipelskap en die geestelike groei van die individuele gelowige.

Efes. 4:11  En Hy het gegee sommige as apostels, ander as profete, ander as evangeliste, ander as herders en leraars,12  om die heiliges toe te rus vir hulle dienswerk, tot opbouing van die liggaam van Christus, 13  totdat ons almal kom tot die eenheid van die geloof en van die kennis van die Seun van God, tot ‘n volwasse man, tot die mate van die volle grootte van Christus;14  sodat ons nie meer kinders sou wees nie wat soos golwe geslinger en heen en weer gedryf word deur elke wind van lering, deur die bedrieëry van die mense, deur sluheid om listiglik tot dwaling te bring; 15 maar, terwyl ons in liefde die waarheid betrag, in alles sou opgroei in Hom wat die Hoof is, naamlik Christus.

11.  Liggaambediening.

Efes. 4:16  …uit wie die hele liggaam—goed saamgevoeg en saamverbind deur die ondersteuning wat elke lid gee volgens die werking van elke afsonderlike deel in sy mate—die groei van die liggaam bevorder vir sy eie opbouing in liefde.

1 Kor. 14:26  Hoe staan die saak dan, broeders? Wanneer julle saamkom, dan het elkeen van julle ’n psalm of ’n lering of ’n taal of ’n openbaring of ’n uitlegging—laat alles tot stigting geskied.

12. God se hoogste doel met Sy gemeente word nooit uit die oog verloor nie; om lewende stene vir God se geestelike woning te vergader:  

Jn. 20:21  Jesus sê toe weer vir hulle: Vrede vir julle! Soos die Vader My gestuur het, stuur Ek julle ook.

2 Kor. 5:18-19  En dit alles is uit God wat ons met Homself versoen het deur Jesus Christus en ons die bediening van die versoening gegee het,  19  naamlik dat God in Christus die wêreld met Homself versoen het deur hulle hul misdade nie toe te reken nie en die woord van die versoening aan ons toe te vertrou.

1 Pet. 2:5  en laat julle ook soos lewende stene opbou, tot 'n geestelike huis, 'n heilige priesterdom, om geestelike offers te bring wat aan God welgevallig is deur Jesus Christus.

Ons moet dus vir onsself die vraag vra:  waarom is ek by ‘n spesifieke gemeente en is dit vir die regte redes? Let wel dat dit nie gaan oor ‘n perfekte gemeente nie, maar oor die rigting waarin die gemeente beweeg, soos hierbo uiteengesit.  “It is not about perfection, but direction!”  In watter rigting beweeg die gemeente?  Gaan dit werklik oor die koninkryk van God of net oor die gemeente se visies, missies, ensovoorts?
5.  NUWE TESTAMENTIESE BEELDE VAN GEMEENTELEWE 

Elkeen van hierdie Bybelse beelde van gemeentelewe beklemtoon ‘n spesifieke aspek van gemeentelewe en vereis terselfdertyd ‘n spesifieke toepassing in ons lewens; ‘n lewenshouding ten opsigte van die gemeente van die Here. 

1.  ‘n Familie (Efes. 3:14-15)

Efes. 3:14-15  Om hierdie rede buig ek my knieë voor die Vader van onse Here Jesus Christus,  15  van wie elke geslag in die hemele en op die aarde sy naam ontvang,
Dít Beklemtoon:  Verhoudings - die Groot Gebod en ook Vaderskap!   Ons word verder genoem die “huisgenote” of “gesin” van God.

Toepassing:  Sien ons die gemeente as ‘n groot gesin/familie met God die Vader as Hoof?

2.  ‘n Liggaam 

1 Kor. 12:12-20  Want net soos die liggaam een is en baie lede het, en al die lede van die een liggaam, al is hulle baie, een liggaam is, so ook Christus. 13  Want ons is almal ook deur een Gees gedoop tot een liggaam, of ons Jode of Grieke is, slawe of vrymanne; en ons is almal van een Gees deurdronge. 14  Want ook die liggaam is nie een lid nie, maar baie. 15  As die voet sou sê: Omdat ek nie die hand is nie, behoort ek nie aan die liggaam nie—behoort hy daarom nie aan die liggaam nie?16  En as die oor sou sê: Omdat ek nie die oog is nie, behoort ek nie aan die liggaam nie—behoort hy daarom nie aan die liggaam nie?17  As die hele liggaam oog was, waar sou die gehoor wees? As dit geheel en al gehoor was, waar sou die reuk wees? 18  Maar nou het God elkeen van die lede in die liggaam gestel soos Hy gewil het.

19  As almal een lid was, waar sou die liggaam wees? 20  Maar nou is daar wel baie lede, maar net een liggaam.

Efes. 5:30-32  Want ons is lede van sy liggaam, van sy vlees en van sy bene.

Kol. 2:19  en nie vashou aan die Hoof nie, uit wie die hele liggaam deur die gewrigte en verbindinge ondersteuning ontvang en saamgebind word en so met goddelike groei groot word.
Dít Beklemtoon:  
1. Die feit dat die gemeente ‘n lewende organisme is. 

2.  Eenheid. 

3.  Verskeidenheid  

4. Organiese verbintenis met Christus as die Hoof  

5. Omgee vir mekaar (‘as een lid ly…’ 1 Kor. 12:26).
Toepassing:  Respekteer ons mekaar se gawes en bedieninge of dink ons dalk net sekere mense in die gemeente het die reg om ons te bedien?  Verstaan jy jou plek in die liggaam en dien jy die liggaam met jou gawes?  Hou jy vas aan die Hoof?  Gee jy waarlik in die praktyk om vir die ander lede van die liggaam?

3.  ‘n Kudde (1 Pet. 5:2)

1 Pet. 5:2  Hou as herders toesig oor die kudde van God wat onder julle is, nie uit dwang nie, maar gewilliglik; nie om vuil gewin nie, maar met bereidwilligheid;
Dít Beklemtoon:  Afhanklikheid (Ps. 23) 
Toepassing:  Laat ons Hom toe om ons te lei?
4.  ‘n Kandelaar (Openb. 1:20)

Openb. 1:20  die verborgenheid van die sewe sterre wat jy in my regterhand gesien het, en die sewe goue kandelaars: die sewe sterre is die engele van die sewe gemeentes, en die sewe kandelaars wat jy gesien het, is die sewe gemeentes.
Dít Beklemtoon:  Ons verantwoordelikheid om lig te bring in ons invloedsfeer en om ‘n getuienis te wees (Matt. 5:14-15). 
Toepassing:  Is ons genoegsaam bewus van ons verantwoordelikheid om lig te wees?
5.  Die akker (tuin) van God (1 Kor. 3:9) (Ook Wingerd - Matt. 21:41) 

1 Kor. 3:9  Want ons is medewerkers van God; die akker van God, die gebou van God is julle.
Dít Beklemtoon: God se genieting van die vrug (Hoogl. 4:16).  
Toepassing:  Is hierdie begeerte in Hooglied 4:16 in ons hart?
6.   Uitverkore Geslag, Koninklike Priesterdom, Heilige Volk (1 Pet. 2:9).
1 Pet. 2:9  Maar julle is 'n uitverkore geslag, 'n koninklike priesterdom, 'n heilige volk, 'n volk as eiendom verkry, om te verkondig die deugde van Hom wat julle uit die duisternis geroep het tot sy wonderbare lig,
Dít Beklemtoon:

1.   
Uitverkore Geslag - roeping.

2.
Koninklike Priesterdom - eerste funksie teenoor God!  

3.
‘n Heilige volk - heiligheid/verskeidenheid.

Toepassing:  Besef ons, ons roeping tot heiligheid en ons onafgebroke priesterlike verantwoordelikheid?

7.   Pilaar en grondslag van die waarheid (1 Tim. 3:15)

1 Tim. 3:15  Maar as ek vertoef, dan kan jy weet hoe iemand hom moet gedra in die huis van God, wat die gemeente is van die lewende God, 'n pilaar en grondslag van die waarheid.
Dít  Beklemtoon:  Die standaard wat ons moet stel in die wêreld.
Toepassing:  Het ons die waarheid meer lief as ons eie tradisies en idees?
8.  ‘n Gebou / Tempel

1 Pet.  2:5-6  en laat julle ook soos lewende stene opbou, tot ‘n geestelike huis, ‘n heilige priesterdom, om geestelike offers te bring wat aan God welgevallig is deur Jesus Christus. 6  Daarom staan dit ook in die Skrif: Kyk, Ek lê in Sion ‘n uitverkore en kosbare hoeksteen, en die wat in Hom glo, sal nooit beskaam word nie.

Efes. 2:19-22  So is julle dan nie meer vreemdelinge en bywoners nie, maar medeburgers van die heiliges en huisgenote van God,

20  gebou op die fondament van die apostels en profete, terwyl Jesus Christus self die hoeksteen is, 21  in wie die hele gebou, goed saamgevoeg, verrys tot ‘n heilige tempel in die Here, 22  in wie julle ook saam opgebou word tot ‘n woning van God in die Gees.

Dít Beklemtoon:  

1.
        God se handewerk

2.         Heiligheid (afgesonder om Sy woonplek te wees)

3.          Aanbidding - ons is geroep om Hom te aanbid! 

4.         Struktuur - daar is dus ook organisasie in die gemeente.

Toepassing:  Is ons plooibaar in die hande van God?

9.  ‘n Bruid 

Efes. 5:25-32  Manne, julle moet jul eie vroue liefhê, soos Christus ook die gemeente liefgehad en Homself daarvoor oorgegee het 26  om dit te heilig, nadat Hy dit gereinig het met die waterbad deur die woord, 27  sodat Hy die gemeente voor Hom kon stel, verheerlik, sonder vlek of rimpel of iets dergeliks; maar dat dit heilig en sonder gebrek sou wees. 28  So behoort die mans hulle eie vroue lief te hê soos hul eie liggame. Wie sy eie vrou liefhet, het homself lief; 29  want niemand het ooit sy eie vlees gehaat nie, maar hy voed en koester dit, net soos die Here die gemeente.

30  Want ons is lede van sy liggaam, van sy vlees en van sy bene. 31  Daarom moet die man sy vader en sy moeder verlaat en sy vrou aankleef en hulle twee sal een vlees word. 32  Hierdie verborgenheid is groot, maar ek sê dit met die oog op Christus en die gemeente.

2 Kor. 11:2 Want ek is jaloers oor julle met ‘n goddelike jaloersheid, want ek het julle aan een man verbind, om julle as ‘n reine maagd aan Christus voor te stel.
Openb. 19:7 Laat ons bly wees en ons verheug en aan Hom die heerlikheid gee, want die bruilof van die Lam het gekom en sy vrou het haar gereed gemaak.
Dít Beklemtoon:   
1. ‘n Baie spesifieke verhouding

2. Christus soek bruidsliefde

3. Afhanklikheid - Hy wil sorg vir ons (Joh.14:1-3)

Toepassing:  Stel ons die hart van ons Hemelse Bruidegom tevrede en is ons afhanklik?

10.  ‘n Broederskap 

Matt. 12:49-50 En Hy steek sy hand oor sy dissipels uit en sê: Dáár is my moeder en my broers.  50  Want elkeen wat die wil doen van my Vader wat in die hemele is, dié is my broer en suster en moeder.
Dít Beklemtoon:  Ons is ook broers van Christus en van mekaar.  Spesifieke  broederskap (nie soos die wêreld nie).  Die bybel praat baie van “broers” = “gelykheid”/ verantwoordelikheid (Kain en Abel) / liefde.  
Toepassing:  Is jy jou broeder se wagter (Gen. 4:9)?  Jy behoort te wees.
Joh. 13:35  Hieraan sal almal weet dat julle my dissipels is, as julle liefde onder mekaar het.

11.  ‘n Lëer / Weermag  
Efes. 6:10-18  Eindelik, my broeders, word kragtig in die Here en in die krag van sy sterkte. 11  Trek die volle wapenrusting van God aan, sodat julle staande kan bly teen die liste van die duiwel.12  Want ons worstelstryd is nie teen vlees en bloed nie, maar teen die owerhede, teen die magte, teen die wêreldheersers van die duisternis van hierdie eeu, teen die bose geeste in die lug. 13  Daarom, neem die volle wapenrusting van God op, sodat julle weerstand kan bied in die dag van onheil en, nadat julle alles volbring het, staande kan bly. 14  Staan dan vas, julle lendene met die waarheid omgord, met die borswapen van die geregtigheid aan,15  en as skoene aan julle voete die bereidheid vir die evangelie van vrede. 16  Behalwe dit alles neem die skild van die geloof op waarmee julle al die vurige pyle van die Bose sal kan uitblus. 17  En neem aan die helm van verlossing en die swaard van die Gees—dit is die woord van God— 18  terwyl julle met alle gebed en smeking by elke geleentheid bid in die Gees, en juis daartoe waak met alle volharding en smeking vir al die heiliges

Dít Beklemtoon: Die feit dat die gemeente ook gewikkel is in ‘n geestelike stryd en dat daar magte en kragte is wat daarop uit is om God se ewige voornemens met Sy gemeente in die wiele te ry.  Ons vyande is die vlees, die wêreld en die Satan en sy trawante.

Toepassing:  Is ons weerbaar met die doel voor oë om God se eer te beskerm en dat Hy Sy doel met die gemeente kan bereik waarvan ons elkeen individueel ‘n lewende steen is?
12.  Stad van God 

Heb. 12:22-24  Maar julle het gekom by die berg Sion en die stad van die lewende God, die hemelse Jerusalem en tien duisende engele,  23  by die feestelike vergadering en die gemeente van eersgeborenes wat in die hemele opgeskrywe is, en by God, die Regter van almal,  en by die geeste van die volmaakte regverdiges, 24  en by Jesus, die Middelaar van die nuwe testament, en die bloed van die besprenkeling wat van beter dinge spreek as Abel.
Openb. 21:9-11 En een van die sewe engele wat die sewe skale gehad het, vol van die sewe laaste plae, het na my gekom en met my gespreek  en gesê: Kom hierheen, ek sal jou die bruid toon, die vrou van die Lam. 10  En hy het my in die gees weggevoer op ‘n groot en hoë berg en my  die groot stad getoon, die heilige Jerusalem, wat uit die hemel van God neerdaal; 11  en dit het die heerlikheid van God gehad, en sy lig was soos ‘n baie kosbare steen, soos die kristalhelder jaspissteen.

Dít Beklemtoon: Die toekomsperspektief van die gemeente en die uitsien na ‘n stelsel waar God regverdig sal heers in volmaakte geregtigheid.
Toepassing:  Is jou oë gerig op daardie stad van God (Heb. 11:8-10)?

6.  ‘N MOBIELE GEMEENTE 

Hand. 6:7  “En die Woord van God het toegeneem, en die getal van die dissipels het in Jerusalem baie vermeerder, en ‘n groot menigte van priesters het gehoorsaam geword aan die geloof.”
Hand. 4:31  En toe hulle gebid het, is die plek geskud waar hulle saam was, en hulle is almal vervul met die Heilige Gees en het die woord van God met vrymoedigheid gespreek.

Hand. 12:24  “Maar die woord van God het gegroei en toegeneem.”

Hand. 19:20  “So het die woord van die Here met krag gegroei en sterk geword.”

Hand. 20:32  En nou, broeders, dra ek julle op aan God en aan die woord van sy genade, wat magtig is om julle op te bou en julle 'n erfdeel te gee onder al die geheiligdes.

2 Thes. 3:1  Verder, broeders, bid vir ons dat die woord van die Here sy snelle loop mag hê en verheerlik word net soos by julle; 

Kol. 3:16  Laat die woord van Christus ryklik in julle woon in alle wysheid. Leer en vermaan mekaar met psalms en lofsange en geestelike liedere, en sing in julle hart met dankbaarheid tot eer van die Here.

Evangelisasie is nie in die eerste plek ‘n aksie nie, maar ‘n reaksie.  Dit is ‘n reaksie op die werking van God se genade in ‘n gelowige se binneste.  Die oomblik wat ‘n mens die genade van God lewend beleef in jou binneste wil jy dit met iemand deel.  Dit is ‘n onveranderlike werklikheid wat sonder uitsondering geld.  

Die woord van ‘God se genade in Christus’ het die vroeë kerk gemobiliseer.  Die Woord was lewend in elke gelowige se hart en dit was ‘n voorreg vir dissipels van Jesus om die Woord spontaan met mekaar te deel en vir ongelowiges te verkondig waar hulle ookal gewerk en vergader het.  Waarom is dit nie vandag meer so nie?  Oorweeg asseblief biddend die volgende en vra uself of u deel van die probleem of deel van die oplossing is.

INLEIDING

As ons onbevange en sonder sekere teologiese vooroordele die boek Handelinge beskou, dan sien ons daar dat die Woord van God ‘n wesenlike krag was in die lewens van die gelowiges in die eerste kerk.  Deur die eeue is die vraag al baie gevra, ‘wat was dit omtrent daardie eerste kerk wat dit so dinamies gemaak het?’  Die antwoord wat gewoonlik gegee word is dat die Heilige Gees op ‘n besonderse manier oor hulle vaardig was.  Dit is wel so en geen Bybelstudent kan dit seker bevraagteken nie.  Dit is egter die vraag wat op daardie een volg wat onbevredigende antwoorde uitlok, naamlik: ‘Hoekom was die Heilige Gees so vaardig oor hulle?’

Aan die een kant is daar die wat sê dat dit net ‘n dispensasionele werking van God was en dat Hy nie voorsien het dat die kerk van Christus ooit weer so dinamies en kragtig opereer nie.  Dit is definitief nie ‘n aanvaarbare antwoord  nie.  Aan die ander kant van die teologiese spektrum is daar die wat sê dat die Gees vandag nog net so kan werk en dat dieselfde kwantiteit en kwaliteit wonderwerke wat in daardie tyd werksaam was weer vandag gesien moet word.  Hierdie spesifieke klem mis, myns insiens, weer die hart van dit wat werklik dinamies was in die eerste kerk.  God is soewerein en almagtig en Hy kan net wanneer Hy wil weer daardie wonderwerke doen, maar ek dink nie dit moet ons fokus wees nie.

Ons kan waarskynlik volstaan deur die algemene stelling te maak dat ons deur die eeue wel iets verloor het wat teenwoordig was by die eerste kerk en wat God ongetwyfeld opnuut soek in die Liggaam van Christus.  Verder moet ons byvoeg dat dit meer as ‘n oppervlakkige ondersoek sal verg om die hart van die antieke kerk se dinamika weer te ontdek en dat ons nie maar bloot die uiterlike manifestasies van die Gees kan najaag en dan sê dat ons getrou is aan die beeld van die eerste kerk soos geopenbaar in die boek Handelinge nie.    Dat daar wel ‘n strewe in alle ware gelowiges se harte moet wees om ‘n dinamiese en kragtige kerk verwesenlik te sien, is onaanvegbaar.  Die vraag ontstaan dan, ‘hoe moet ons hierdie kwessie benader?’  Ons gaan bietjie afwyk van die benadering wat net sê dat ons die krag van die Gees kort en dat dit slegs op een manier weer aan ons geskenk kan word.

Ek probeer nie sê dat ek al die antwoorde het nie, maar ek voel tog dat die invalshoek waarmee ons hierdie saak gaan benader ‘n praktiese inslag het wat dikwels misgekyk word in die kerk en wat wel verreikende implikasies kan hê in enige gemeente wat dit ter harte wil neem.  

DIE  LEWENDE WOORD VAN GOD

Ek glo dat ons sonder vrees vir teenkanting kan sê dat God sy Woord as ‘n gawe gegee het vir alle gelowiges; klein of groot, jonk of oud, begaafd of minder begaafd,  intelligent of nie so intelligent nie.  En daardie Woord is bedoel vir die hart.  Hierdie kosbare, lewende Woord van God moet ingang vind in ons harte en wil daar sy werk doen.  Daarom skryf die apostel Petrus in 1 Petrus 2 dat die wat vars bekeer is soos pasgebore babatjies moet verlang na die onvervalste melk van die Woord.  Slegs die Woord van God kan ons laat groei in die kennis van Christus.  Slegs die Woord van God kan ons getroue dissipels van Jesus maak.  Voorts sê Paulus in Kolossense 3:16 dat die Woord van Christus ryklik in ons harte moet woon en verder dat ons mekaar moet leer en vermaan uit die oorvloed van daardie Woord in ons harte.  Hy gaan nog verder en sê ook dat hierdie lewende Woord in die gees van lofprysing en aanbidding onder ons moet toegepas word deur ‘psalms en lofsange en geestelike liedere’.

Dan is daar ook natuurlik die situasie in die Skrif wat meer klink soos die tye waarin ons, ons vandag bevind, te wete in die boek Hebreërs hoofstuk vyf en vers 12 waar daardie gelowiges sterk aangespreek word met die volgende vermaning ‘want hoewel julle vanweë die tyd leraars behoort te wees, het julle weer nodig dat ‘n mens julle die eerste beginsels van die woorde van God moet leer’.  In die vorige versie sê die skrywer van Hebreërs dat hierdie treurige situasie die gevolg was van ‘n traagheid ‘om te hoor’, wat by hulle ontstaan het.

Hoe dit ookal sy, die Nuwe Testament maak dit baie duidelik dat die Woord van God ‘n dinamiese krag behoort te wees in die hart, mond en lewe van elke gelowige en nie net in predikers, ouderlinge en dies meer nie.  Dit is ook glashelder te sien in die tekste wat ons in die begin aangehaal het uit die boek Handelinge.  Ons sien daar dat die Woord van God kragtig gegroei het en toegeneem het.  Dit is verder baie duidelik dat die Woord wat daar van gepraat word sy werk gedoen het en dus gegroei het in die harte van mense en nie in ‘n lugleegte nie.  So is dit ook vandag.  As ons nie ‘n oplewing van die Woord sien in die harte van indiwiduele gelowiges nie sal ons nooit die dinamiese en opwindende gemeentelewe ervaar wat God nog altyd vir ons in gedagte gehad het nie.  Kom ons kyk dus nou na ‘n aantal benaderings tot die Woord wat die kerk van Christus bind en weerhou daarvan om haar volle potensiaal te bereik.

Die Dominee/Pastoor (‘hy is die professionele Bybel-man’) Benadering  

Die geskiedenis leer vir ons dat die Woord van God ná die Handeling tydperk spoedig die domein  geword het van predikers en dat dit as’t ware geneem is uit die hande van die man op straat.  Ek glo dat die satan niks meer vrees as ‘n gemeente waar die gewone lidmaat ‘n persoonlike houvas op die Woord het en dit koester en bewaar en toepas nie.  Daarom het hy ook die Woord van God in die donker eeue as’t ware opgesluit in kloosters en dit obskuur gemaak deurdat dit net in Latyn gekwoteer is en gelowiges sterk afgeraai is om te probeer om dit vir hulleself te verstaan.  Daar is vir hulle gesê dat net die kerk, en spesifiek dan die priesters, die Woord kan interpreteer.  In hierdie situasie het God radikaal ingegryp deur die Reformasie onder Luther, Calvyn en andere en met die uitvinding van die drukpers is die Woord van God beskikbaar gemaak vir die gewone lidmaat.  Daarom het ons vandag die Woord vryelik beskikbaar in ons huise. Die vraag is egter nie of die Woord in jou huis is nie.  Die vraag is of daardie Woord in jou hart is.  Het ons nie maar weer die houding ingeneem dat die Woord eintlik maar die domein en verantwoordelikheid van die leraars en predikers is en ons kan maar net so af en toe ‘n ou versie hier en daar lees in ons af tyd nie?

Die Teologiese Benadering

Hierdie benadering sien die Woord net as ‘n klomp teologiese en teoretiese waarhede wat nooit deur die gemiddelde persoon verstaan kan word nie.  Daarom het predikers wat hierdie ingesteldheid het dan ook nie die vrymoedigheid om gemeentelede aan te spoor om diep te delf in die Woord nie.  Daar word gedurig gevrees dat een of ander dwaalleer sy kop gaan uitsteek as mense te intensief die Woord vir hulleself bestudeer.  Hierdie benadering is daarom ook nie te vêr van die houding wat die priesters in die Middeleeue en selfs vandag nog in die Rooms Katolieke Kerk handhaaf nie.   

Die Dagstukkie Benadering

Ons Bybels is nie oorspronklik geskryf en kant en klaar ingedeel in hoofstukke en verse nie.  Daardie indelings het eers baie eeue later plaasgevind.  Alhoewel daar bepaalde voordele is aan hierdie indelings, het dit ongelukkig ook baie skade gedoen aan Christene se benadering tot die Bybel.  Die meeste gelowiges lees nie boeke van die Bybel as ‘n eenheid nie, maar net ‘n versie of stukkie hier en daar.  Dikwels word die Bybel dan meer ‘n magiese boek wat ‘n boodskappie vir die dag wil deurgee as ‘n unieke verlossingsverhaal wat oor baie eeue geskryf is en in 66 boeke die reddingsplan van God uiteensit.  Die gevolg is dan ook dat ons dikwels die tema van verlossing in Christus glad nie behoorlik raaksien nie en die Bybel heeltemal verkeerd en subjektief begin interpreteer.  Dit is skokkend dat ‘n groot persentasie van gelowiges net ‘n dagstukkie lees oor ‘n versie of twee, maar nooit die Bybel in sy geheel lees nie.  Dagstukkies het hulle plek, maar as hulle ‘n plaasvervanger word vir die ordentlike lees en bestudering van die Woord in sy 66 eenhede (boeke), dan is dit ‘n gruwel.
Die Tematiese Benadering

‘n Uitvloeisel van hierdie benadering is die tematiese wat ernstige nagevolge het indien dit eng toegepas word.  As ‘n mens die Woord slegs studeer vanuit sekere temas en onderwerpe dan mis jy nege uit tien keer die vleesgeworde Woord, naamlik die Persoon van Christus.  Dit is dan ook hierdie benadering tot die Woord wat gelei het tot die sterk vermaning van Jesus in Johannes 5:39  -  ‘Julle ondersoek die Skrifte, omdat julle meen dat julle daarin die ewige lewe het; en dit is die wat van my getuig.’

N.S.  Ons mag, en moet, die Woord tematies bestudeer, maar ons moet altyd die konteks in ag neem en dan ook spesifiek die Christus-konteks; nl. die hoofdoel van die Skrif, om Christus aan ons te openbaar.
Die Apologetiese Benadering

Hierdie benadering verklein die Woord tot ‘n boek wat net altyd wil weerlê en niks opbouends te sê het vir enigiemand nie.   Die apologeet het gewoonlik ‘n geweldige respek vir die Woord van God, maar van die opgewondenheid en Goddelike blydskap wat daardie Woord van Christus veronderstel is om in ons harte op te wek, weet hy of sy nie veel nie.   Die Woord is in die eerste plek die openbaring van ‘n Persoon, naamlik Christus.  Verder wil hierdie Christus ons lei in ‘n immer- verdiepende verhouding met sy Vader.  Die apologetiese benadering verdring dikwels tot ‘n groot mate hierdie verhoudingsaspek van die Woord.

‘N GESONDE BENADERING TOT DIE WOORD VAN GOD

‘n Gesonde benadering tot die Woord sluit nie noodwendig al die benaderings waarna ons gekyk het uit nie.  Dit is byvoorbeeld wel so dat God leraars en predikers aan sy kerke gegee het om hulle te help om te onderskei.  As ons egter nie binne die Skriftuurlike kader bly met hierdie saak nie, begin predikers die gemeente terug te hou in plaas daarvan om hulle vry te stel.  Die prediking van die Woord is veronderstel om u te stimuleer tot selfstudie.  Verder behoort u soos goeie Berèane die Woord te ondersoek om te sien of die waarheid suiwer verkondig word (Hand. 17:11).  Hierdie punt sny dan ook die apologetiese sy van die Woord aan.  Daar is ‘n sterk apologetiese element in die Woord, maar dit mag nooit ons uitgangspunt word nie.  Die Woord van God is in die eerste plek die goeie nuus aangaande ‘n Verlosser, naamlik die Seun van God self wat uit alle nasies soek en red die wat verlore is.  Dit was juis hierdie fokus wat die Handelinge kerk so dinamies gemaak het en hulle gedryf het om die Woord te verkondig.  Hierdie waarheid hef egter nie die feit op dat die Woord teologies hanteer moet word nie.  M.a.w. daar moet deeglik rekening gehou word met die historiese agtergrond van die onderskeie boeke, die kultuur van die tyd, die oorspronklike tale, Skrif moet met Skrif vergelyk word, ens.    

Ons kan dus sê dat die Woord wel teologies ondersoek moet word, deur predikers uitgelê moet word, apologeties hanteer moet word en tematies ondersoek moet word, maar dat nie een van hierdie benaderings genoegsaam is nie.  Die mees basiese waarheid van die Bybel wat altyd vars moet wees in ons harte bly die versoeningswerk van Jesus en Sy lewende werking binne-in ons deur Sy Gees en Woord.  Die Woord wil ons bring by ‘n plek waar Christus wat in ons leef as’t ware vrygestel word sodat ons gemeentelewe dinamies kan word en ons evangelisasie die effek is van ‘n spontane oorvloed wat uit ons binneste kom.
TEN SLOTTE
Die vraag moet weereens met erns gevra word wat die priesterskap van all gelowiges nou eintlik werklik in die praktyk beteken.  Die mees praktiese invalshoek tot hierdie vraag bly die kwessie van die verhouding waartoe die gewone lidmaat staan tot die Woord van God.  Dit is nie moeilik om te toets nie en dit benodig ook nie ‘n mistiese prognose nie.

Dit maak nie saak hoeveel argumente daar aangevoer word om die huidige toestand van die kerk te regverdig nie, die feit bly staan dat die prentjie vaal lyk in vergelyking met die Nuwe Testamentiese beeld van ‘n gemeente van die Here Jesus.  Laat ons dus elkeen ons harte ondersoek en ernstig en opreg na die Vader gaan en vir Hom vra of ons die regte benadering het tot die lewende Woord wat aan elke gelowige as pand toevertrou is.

7.  DIE PRAKTYK VAN GEMEENTELEWE 

Die praktyk van gmeentelewe word baie pertinent uitgespel in die “mekaar tekste” in die Nuwe Testament.  Die mekaar tekste vertel vir ons hoe ons mekaar moet hanteer.  Hierdie opdragte is primêr gebaseer op Jesus se stelling dat ons mekaar moet liefhê soos Hy ons liefgehad het (Jn. 13:34).  Hierdie liefde het Francis Schaeffer “die merk van die Christen” genoem.  Dit is net so ‘n Goddelike en anderse soort liefde wat die wêreld laat opkyk en notisie neem.

DIE MEKAAR TEKSTE

EEN LIGGAAM

1. Rom. 12:5  so is ons almal saam een liggaam in Christus en elkeen afsonderlik lede van mekaar.

EENHEID

2. Rom. 12:16  wees eensgesind onder mekaar; moenie na hoë dinge streef nie, maar voeg julle by die nederige; moenie eiewys wees nie;

3. 1 Kor. 12:25  sodat daar geen verdeeldheid in die liggaam mag wees nie, maar dat die lede gelyke sorg vir mekaar mag dra.

LIEFDE ALGEMEEN

4. Rom. 12:10  wees hartlik teenoor mekaar met broederlike liefde; die een moet die ander voorgaan in eerbetoning;

5. Gal. 5:13  Want julle is tot vryheid geroep, broeders; gebruik net nie julle vryheid as 'n aanleiding vir die vlees nie, maar dien mekaar deur die liefde.

6. 1 Thes. 3:12  en mag die Here julle ryk en oorvloedig maak in liefde vir mekaar en vir almal, soos ons ook teenoor julle is,

7. 1 Thes. 4:9  Oor die broederliefde het julle nie nodig dat ons julle skrywe nie, want julle is self deur God geleer om mekaar lief te hê;

8. 1 Pet. 1:22  As julle in gehoorsaamheid aan die waarheid julle siele deur die Gees tot ongeveinsde broederliefde gereinig het, moet julle mekaar vurig liefhê uit 'n rein hart;

9. 1 Jn. 3:11  Want dit is die boodskap wat julle van die begin af gehoor het, dat ons mekaar moet liefhê;

SPESIFIEKE LIEFDE

10. Gal. 6:2  Dra mekaar se laste en vervul so die wet van Christus.

11. Efes. 5:21  en aan mekaar onderdanig is in die vrees van God.

12. 1 Thes. 5:11  Daarom, bemoedig mekaar en bou die een die ander op, soos julle ook doen.

13. Heb. 10:24  en laat ons op mekaar ag gee om tot liefde en goeie werke aan te spoor;

14. Jak. 5:16  Bely mekaar julle misdade en bid vir mekaar, sodat julle gesond kan word. Die vurige gebed van 'n regverdige het groot krag.

AANVAARDING EN VERDRAAGSAAMHEID

15. Rom. 15:7  Neem daarom mekaar aan, soos Christus ons ook aangeneem het, tot heerlikheid van God.

16. Efes. 4:2  met alle nederigheid en sagmoedigheid, met lankmoedigheid, terwyl julle mekaar in liefde verdra
VERGEWE

17. Efes. 4:32  Maar wees vriendelik en vol ontferming teenoor mekaar; vergeef mekaar soos God ook in Christus julle vergewe het.

18. Kol. 3:13  Verdra mekaar en vergewe mekaar as die een teen die ander 'n klag het; soos Christus julle vergeef het, so moet julle ook doen.

VERMANING

19. Rom. 15:14  Maar ek self ook, my broeders, is oortuig aangaande julle, dat julle self ook vol van goedheid is, vervuld met alle kennis, in staat om ook mekaar te vermaan.

20. Kol. 3:16  Laat die woord van Christus ryklik in julle woon in alle wysheid. Leer en vermaan mekaar met psalms en lofsange en geestelike liedere, en sing in julle hart met dankbaarheid tot eer van die Here.

VERMY DIT

21. Rom. 14:13  Laat ons dan mekaar nie meer oordeel nie, maar besluit dít liewer, om nie die broeder 'n hindernis of struikelblok in die weg te lê nie.

22. Gal. 5:26  Laat ons nie word soekers van ydele eer wat mekaar uittart en mekaar beny nie.

23. 1 Thes. 5:15  Sorg dat niemand 'n ander kwaad vir kwaad vergeld nie; maar jaag altyd ná wat goed is, teenoor mekaar sowel as teenoor almal.

24. Jak. 4:11  Broeders, moenie van mekaar kwaad spreek nie. Dié wat kwaad spreek van sy broeder en sy broeder oordeel, spreek kwaad van die wet en oordeel die wet; en as jy die wet oordeel, is jy nie 'n dader van die wet nie, maar 'n regter.

25. Jak. 5:9  Moenie teen mekaar sug nie, broeders, sodat julle nie veroordeel word nie. Kyk, die Regter staan voor die deur.

DIE SAMEKOMS VAN GELOWIGES

BEDIENING TEENOOR GEMEENTELEWE

· Ons moet bediening aan die gemeente onderskei van gemeentelewe self.

a)  Gemeentelewe

Efes. 4:15-16  maar, terwyl ons in liefde die waarheid betrag, in alles sou opgroei in Hom wat die Hoof is, naamlik Christus,  16  uit wie die hele liggaam--goed saamgevoeg en saamverbind deur die ondersteuning wat elke lid gee volgens die werking van elke afsonderlike deel in sy mate--die groei van die liggaam bevorder vir sy eie opbouing in liefde.

1 Pet. 4:10  Namate elkeen 'n genadegawe ontvang het, moet julle mekaar daarmee dien soos goeie bedienaars van die veelvuldige genade van God.

1 Kor. 14:26  Hoe staan die saak dan, broeders? Wanneer julle saamkom, dan het elkeen van julle 'n psalm of 'n lering of 'n taal of 'n openbaring of 'n uitlegging--laat alles tot stigting geskied.

Sien ook die lys van ‘mekaar tekste’ hier bo.

Gemeentelewe behels primêr die verhoudings tussen mense, die kerngroep met wie u elke week ‘fellowship’.  Dit is daar waar ons mekaar ondersteun, vir mekaar liefde bewys, waar ons saam bid en saam aanbid en waar ons aan mekaar se behoeftes voldoen.  Dit is ‘n familie,  ‘n liggaam waar mense mekaar se lewens deel.  Dit bestaan ook uit die Liggaam wat mekaar bedien, soos bedoel in 1 Kor. 14:26.

b) Toerustingsbediening

Die Toerustingsbediening in die gemeente bestaan uit sekere mense wat deur God geroep is tot ‘n sekere bediening.  Daarmee bedien hulle die gemeente/liggaam met hulle gawes.

Efes. 4:11-12  En Hy het gegee sommige as apostels, ander as profete, ander as evangeliste, ander as herders en leraars,  12  om die heiliges toe te rus vir hulle dienswerk, tot opbouing van die liggaam van Christus,

Die toerustingsbediening waarvan gepraat word in Efes. 4:11-12 moet op ‘n manier onderskei word van ‘n gemeentebyeenkoms.  Dit bestaan gewoonlik uit een persoon wat ‘n groep persone (die kerk) bedien vir hulle opbouing.  Dit is nie gemeentelewe per se nie, maar bediening.

· As ons nie die toerustingsbediening van gemeentelewe skei nie, sal die meeste gemeentelede onaktief raak en nooit ontwikkel in hulle unieke rolle, gawes, bedieninge en funksies in gemeentelewe nie.

GROOTTE VAN DIE HUISKERK

· Fasiliteer organiese eerder as organisatoriese interaksie.  Mense, nie programme nie.

· Klein groepe wat informeel en in intieme verhoudings kan funksioneer.

· Wanneer die huisgroep te groot raak, moet dit oorweeg om in meer groepe te onderverdeel.  Die reël is informele, spontane en interaktiewe deelname.

DIE BYEENKOMS

· Die byeenkoms moet interaktief, informeel en spontaan wees.  Almal mag deelneem.  Die klem val nie op formele struktuur nie en daar moet vryheid wees vir gemeentelede om vry te kommunikeer.
· Die lede kan begin deur saam te eet, of eindig met ‘n ete.

· Die funksionering is belangriker as die spesifieke vorm van die byeenkoms.

· Die lede moet verstaan dat huisbyeenkomste spontaan en informeel moet wees en daarom moet elke lid gereed wees om die leiding van die Heilige Gees te volg.

DIE LIEFDESMAAL

· Ons bring elkeen ‘n eenvoudige maaltyd wat genoeg is vir ons eie familie of ons kan meer bring indien ons so voel.
· Ons moet oop wees daarvoor om ander te bedien wat nie kan bekostig om kos te bring nie, of indien iemand vergeet het of nie gereed was om iets saam te bring nie.  As u in staat is om iets saam te bring, moet u egter nie nalaat om dit te doen nie.  Dit behoort vir ons ‘n plesier te wees om te deel en te dien.

· Volgens wat prakties is vir ‘n spesifieke huisgroep, kan ons, ons eie breekgoed bring, of gebruik wat ookal deur die gasheer voorsien word.
· Ons moet geduldig wees en elkeen ‘n beurt gee om homself te help.

· Ouers moet hul kleiner kinders bystaan.

· Ons moet die huis respekteer waar die byeenkoms gehou word deur nie morsig te wees nie en die huisreëls van die gasheer te respekteer.

· ‘n Rooster kan opgestel word vir die lede om beurte te maak om die gashere te help opruim/skoonmaak vir die byeenkoms.

LITURGIE

‘n Algemene verloop van die byeenkoms kan die volgende wees:

Informele ‘fellowship’ voor en gedurende die liefdesmaal.

1. Die meer gestruktureerde gedeelte van die byeenkoms

· ‘n Kort tyd waarin passasies uit die Bybel gedeel word wat fokus op die persoon en werk van Jesus, wat lei tot die bediening van die Nagmaal.  Almal mag deelneem, maar die broers moet die leiding neem.

· Dankgebede vir die kruisdood van Christus, die brood en die beker.  Moontlik ‘n lied of twee wat steeds fokus op die evangelie.

· Die neem van die Nagmaal.  Buiten die gebed van danksegging en die orde van die Nagmaal, naamlik eers die brood en dan die beker (vrug van die wynstok), behoort ons nie te dogmaties te wees oor die vorm nie.  Ons moet buigbaar wees en toelaat dat die Heilige Gees ons lei.  Dit is belangriker dat die ingesteldheid van ons harte reg is.  Elke lid moet persoonlik verantwoordelikheid neem om waardiglik die Nagmaal te gebruik, d.w.s in geloof, in heiligheid en in gemeenskap.  Ons moet glo dat hierdie ‘n heilige maaltyd is en seker maak dat ons nie vashou aan enige sondes wat ons nie wil oorgee aan die Here nie en ook seker maak dat ons nie ‘n wrok of onvergewensgesindheid teenoor iemand het nie.

2. Die meer informele deel van die byeenkoms:

Kol. 3:16 “Laat die woord van Christus ryklik in julle woon in alle wysheid. Leer en vermaan mekaar met psalms en lofsange en geestelike liedere, en sing in julle hart met dankbaarheid tot eer van die Here.”

1 Kor. 14:26 “Hoe staan die saak dan, broeders? Wanneer julle saamkom, dan het elkeen van julle 'n psalm of 'n lering of 'n taal of 'n openbaring of 'n uitlegging--laat alles tot stigting geskied”

1 Pet. 4:10  “Namate elkeen 'n genadegawe ontvang het, moet julle mekaar daarmee dien soos goeie bedienaars van die veelvuldige genade van God.”

Dit is die gedeelte van die byeenkoms waar ons die Here loof met lofliedere, saam bid en mekaar bedien.  Die algemene beginsel wat hier geld is bediening opwaarts, inwaarts en dan uitwaarts.  Ons begin deur die Here te bedien en dan bedien die Here ons en uiteindelik begin ons mekaar te bedien.  Die Here kan die orde enige tyd verander.  Daar mag dus uitsonderings wees, maar die reël word hieronder gestel:

a) Ons bedien die Here (opwaarts):

Dit is hoofsaaklik in sang en spontane gebed.  By hierdie stadium moet ons regtig fokus op die Here en Hom uit ons harte bedien.  Tussen die sang deur kan spontaan gebid word en lof aan die Here beskryf word.  Die reël is om spontaan en opreg ons liefde en bewondering vir die Here uit te druk, maar nie as lang gebede wat ons fokus van die Here afhaal nie.  Onthou dat ons te alle tye daarna streef om ‘n God-sensitiewe gemeente te wees.  Die Here se begeerte na sy Kerk is die mees belangrike ding.

b)  Die Here bedien ons (inwaarts):

Hierdie deel kan nie regtig vir iemand geleer word nie.  Dit is ‘n kwessie van liefde en geloof.  Soos wat ons onsself vir die Here gee en eksklusief op Hom fokus, het Hy die vryheid om in ons harte in te spreek as Hy wil.  Ons moet op hierdie punt  baie sensitief wees vir die bediening van die Heilige Gees.  Selfs al bedien die Here ons persoonlik gedurende hierdie tyd, moet ons onthou dat hierdie ‘n gemeentebyeenkoms is en dat God die hele Liggaam wil bedien.  Ons moet dus bewus wees van wat God deur ons aan die Liggaam wil bedien.  Die Here kan nou ‘n spesifieke persoon (dit kan enigiemand wees) salf om langer gebede te bid en die hele gemeente moet gereed wees om die leiding van die Here te volg.

c)  Ons bedien mekaar (uitwaarts):

Soos wat ons nou begin fokus op die Here se stem aan die hele liggaam, moet ons volkome vryheid hê om te deel wat die Here op ons harte lê.  Dit kan in die vorm van ‘n Skriflesing, lied, profesie, woord van kennis, ens. wees.  Ons moet egter ook aanvaar dat wat ookal ons deel deur die ander gelowiges getoets mag word onder toesig van die ouderlinge.  Ons moet vrymoedigheid neem om vir iemand te gaan bid in hierdie tyd indien ons so gelei voel deur die Here.  Ons moet mekaar in liefde akkommodeer in hierdie tyd en terselfdertyd streef daarna om in wysheid en met sorg op te tree.

d)  Ons bedien in intersessie (uitwaarts):

Ons moet nou ook daarop begin fokus om in te tree vir spesifieke situasies, vir verlore mense en wat ookal anders die Here op ons harte lê.  Daar moet vryheid wees vir enige een om ‘n spesifieke gebed of intersessie vir ‘n saak te versoek, so lank as wat dit nie teen die vloei gaan van wat God besig is om te doen en te sê op daardie stadium nie.  Moet asseblief nie bang wees om foute te maak nie.  Ons leer almal om onder die direkte Hoofskap van Christus te ontmoet.  Ons moet volkome oorgegee wees aan God, nederig teenoor andere en gewillig wees om te dien.  Die Here sal ons dan sekerlik met Sy Gees vul en ons op wonderlike en onverwagte maniere deur mekaar bedien.  Glo, wees manmoedig en laat die liefde van God te alle tye u motief en inspirasie wees.  Soos wat ons die waarheid in liefde praat sal die Here self sorg vir die groei van Sy Liggaam tot Sy eer.

8.  HEERLIKHEID IN DIE GEMEENTE

God het heerlikheid in gedagte vir ons.  Daarom het Hy sy Seun gestuur.

1 Pet. 1:10-11  Aangaande hierdie saligheid het die profete wat geprofeteer het oor die genade wat vir julle bestem is, ondersoek en nagevors,  11  en hulle het nagespeur op watter of hoedanige tyd die Gees van Christus wat in hulle was, gewys het, toe Hy vooruit getuig het van die lyde wat oor Christus sou kom en die heerlikheid daarna.
Hierdie heerlikheid is nie net heerlikheid vir die persoonlike geestelike lewe van die indiwidu nie, maar veral heerlikheid in die gemeente.

Efes. 3:20-21  En aan Hom wat mag het om te doen ver bo alles wat ons bid of dink, volgens die krag wat in ons werk,  21  aan Hom die heerlikheid in die gemeente in Christus Jesus deur alle geslagte tot in ewigheid! Amen.

Efes. 2:20-22  gebou op die fondament van die apostels en profete, terwyl Jesus Christus self die hoeksteen is,  21  in wie die hele gebou, goed saamgevoeg, verrys tot 'n heilige tempel in die Here,  22  in wie julle ook saam opgebou word tot 'n woning van God in die Gees.

KORPORATIEWE HEERLIKHEID IN DIE OU TESTAMENT

Ekso. 16:10  En onderwyl Aäron die hele vergadering van die kinders van Israel toespreek, draai hulle na die woestyn toe en meteens verskyn die heerlikheid van die HERE in die wolk. 

Ekso. 24:16  En die heerlikheid van die HERE het op die berg Sinai gebly, en die wolk het dit ses dae lank oordek. En op die sewende dag het Hy na Moses geroep uit die wolk. 

Num. 9:17  En so dikwels as die wolk van die tent af optrek, het die kinders van Israel daarna weggetrek; en op die plek waar die wolk rus, daar het die kinders van Israel laer opgeslaan-- 

Num. 16:42  En terwyl die vergadering teen Moses en Aäron bymekaarkom, het hulle hul na die tent van samekoms gedraai, en meteens het die wolk dit oordek en die heerlikheid van die HERE het verskyn. 

1 Kon. 8:10-11  En toe die priesters uit die heiligdom uitgaan, het die wolk die huis van die HERE vervul.  11  En die priesters kon vanweë die wolk nie staan om diens te doen nie, want die heerlikheid van die HERE het die huis van die HERE vervul.

KORPORATIEWE HEERLIKHEID IN DIE NUWE TESTAMENT

Die groter heerlikheid van die Nuwe Verbond

2 Kor. 3:7-9  En as die bediening van die dood, met letters op klippe gegraveer, in heerlikheid was, sodat die kinders van Israel nie die oë kon vestig op die aangesig van Moses nie vanweë die heerlikheid van sy aangesig, wat tog moes vergaan,  8  hoeveel te meer sal die bediening van die Gees dan nie in heerlikheid wees nie?  9  Want as die bediening wat veroordeel, heerlikheid was, veel meer is die bediening wat regverdig maak, oorvloedig in heerlikheid.
Jesus neem drie van die dissipels saam met hom op die berg om die patroon van korporatiewe heerlikheid in die Nuwe Testament te vestig:

Lukas 9:28-36  En omtrent agt dae ná hierdie woorde het Hy Petrus en Johannes en Jakobus saamgeneem en op die berg geklim om te bid.  29  En terwyl Hy bid, het die voorkoms van sy aangesig anders geword en sy klere skitterend wit.  30  En daar was twee manne in gesprek met Hom; dit was Moses en Elía.  31  Hulle het in heerlikheid verskyn en van sy uitgang gespreek wat Hy in Jerusalem sou volbring.  32  En Petrus en die wat saam met hom was, was deur die slaap oorweldig. Maar toe hulle wakker word, sien hulle sy heerlikheid en die twee manne wat by Hom staan.  33  En toe hulle van Hom weggaan, sê Petrus vir Jesus: Meester, dit is goed dat ons hier is; laat ons dan drie hutte maak, een vir U en vir Moses een en een vir Elía--hy het nie geweet wat hy sê nie.  34  Maar toe hy dit sê, kom daar 'n wolk en oordek hulle, en hulle het bang geword toe daardie manne in die wolk ingaan.  35  En daar kom 'n stem uit die wolk wat sê: Dit is my geliefde Seun; luister na Hom!  36  En nadat die stem gekom het, was Jesus daar alleen. En hulle het geswyg en aan niemand in daardie dae iets vertel van wat hulle gesien het nie.

Die Dag van Pinkster.  Die spesifieke manifestasie van God se heerlikheid op Pinksterdag (nl. spreek in tale) is nie die norm nie, maar die heerlikheid van God in Sy gemeente wel:

Hand. 2:1-11  En toe die dag van die pinksterfees aangebreek het, was hulle almal eendragtig bymekaar.  2  En daar kom skielik uit die hemel 'n geluid soos van 'n geweldige rukwind, en dit het die hele huis gevul waar hulle gesit het.  3  Toe is deur hulle tonge gesien soos van vuur, wat hulleself verdeel en op elkeen van hulle gaan sit.  4  En hulle is almal vervul met die Heilige Gees en het begin spreek in ander tale, soos die Gees aan hulle gegee het om uit te spreek.  5  En daar het in Jerusalem Jode gewoon, godsdienstige manne, uit elke nasie wat onder die hemel is.  6  En toe hierdie geluid kom, het die menigte saamgestroom en was in die war, want elkeen het gehoor hoe hulle in sy eie taal spreek;  7  en hulle was almal verbaas en verwonderd en sê vir mekaar: Is almal wat daar spreek, dan nie Galileërs nie?  8  En hoe hoor ons hulle, elkeen in ons eie taal waarin ons gebore is?  9  Parthers en Meders en Elamiete en die inwoners van Mesopotámië, Judéa en Kappadócië, Pontus en Asië,  10  Frigië en Pamfílië, Egipte en die streke van Líbië by Ciréne, en Romeine wat hier vertoef, Jode en Jodegenote,  11  Kretense en Arabiere--ons hoor hulle in ons eie taal oor die groot dade van God spreek.

Hier in Handelinge 4 sien ons ‘n ander manifestasie van God se heerlikheid.  Weereens gaan dit meer oor die heerlikheid (God se gemanifesteerde teenwoordigheid) as oor ‘n spesifieke manifestasie.

Hand. 4:23-31  En nadat hulle losgelaat was, het hulle na hul eie mense gegaan en alles vertel wat die owerpriesters en die ouderlinge aan hulle gesê het.  24  En toe hulle dit hoor, het hulle eendragtig die stem tot God verhef en gesê: Here, U is die God wat die hemel en die aarde en die see en alles wat daarin is, gemaak het,  25  wat deur die mond van u kneg Dawid gesê het: Waarom het die nasies gewoed en die volke nietige dinge bedink?  26  Die konings van die aarde het saamgestaan en die owerstes het saam vergader teen die Here en teen sy Gesalfde.  27  Want waarlik, Herodes en Pontius Pilatus het saam met heidene en die volke van Israel vergader teen u heilige Kind Jesus wat U gesalf het,  28  om alles te doen wat u hand en u raad vooruit bepaal het om plaas te vind.  29  En nou, Here, let op hulle dreigemente en gee aan u diensknegte om met alle vrymoedigheid u woord te spreek,  30  deurdat U u hand uitstrek tot genesing, en tekens en wonders deur die Naam van u heilige Kind Jesus plaasvind.  31  En toe hulle gebid het, is die plek geskud waar hulle saam was, en hulle is almal vervul met die Heilige Gees en het die woord van God met vrymoedigheid gespreek.

Nog ‘n voorbeeld van die heerlikheid van God gemanifesteer.  Hierdie keer is dit net Paulus en Silas, maar die beginsel van broeders in eenheid en op God gefokus bly dieselfde.

Hand. 16:25-26  En omtrent middernag het Paulus en Silas gebid en lofliedere tot eer van God gesing; en die gevangenes het na hulle geluister.  26  En skielik kom daar 'n groot aardbewing, sodat die fondamente van die gevangenis geskud het. En onmiddellik het al die deure oopgegaan en die boeie van almal het losgeraak.

VOORBEREIDING VIR GOD SE GEMANIFESTEERDE TEENWOORDIGHEID

Ons kan nie deur ‘n reeks stappe God se gemanifesteerde teenwoordigheid in ons gemeentevergaderings waarborg nie, maar ons kan wel voorbereid en gewillig wees en sodoende gereed wees om die werkinge van God in en deur Sy gemeente te akkommodeer.  Ons hartsgesindheid nooi as’t ware vir God uit om Homself aan ons, as gemeente, te openbaar.

REINHEID

Posisie

Efes. 4:24  en julle met die nuwe mens moet beklee wat na God geskape is in ware geregtigheid en heiligheid. 

Wandel

Hierdie heiligheid in 1 Petrus het baie te doen met die begeertes van jou hart.  Vind jou verlustiging in die Here.

1 Pet. 1:16  omdat daar geskrywe is: Wees heilig, want Ek is heilig. 

Deur die bloed van Jesus:

Heb. 10:19  Terwyl ons dan, broeders, vrymoedigheid het om in die heiligdom in te gaan deur die bloed van Jesus 

Heb. 10:22  laat ons toetree met 'n waaragtige hart in volle geloofsversekerdheid, die harte deur besprenkeling gereinig van 'n slegte gewete en die liggaam gewas met rein water. 

EENHEID

Ps. 133:1-3  'n Bedevaartslied. Van Dawid. Kyk, hoe goed en hoe lieflik is dit dat broers ook saamwoon!  2  Dit is soos die kosbare olie op die hoof, wat afloop op die baard, die baard van Aäron, wat afloop op die soom van sy klere.  3  Dit is soos die dou van Hermon wat neerdaal op die berge van Sion; want daar gebied die HERE die seën, die lewe tot in ewigheid!

Rom. 15:5-6  En mag die God van lydsaamheid en bemoediging aan julle gee om eensgesind onder mekaar te wees ooreenkomstig die wil van Christus Jesus,  6  sodat julle die God en Vader van onse Here Jesus Christus eendragtiglik uit een mond kan verheerlik.

Hand. 1:14  Hulle almal het eendragtig volhard in gebed en smeking, saam met 'n aantal vroue en Maria, die moeder van Jesus, en met sy broers.

Hand. 2:1  En toe die dag van die pinksterfees aangebreek het, was hulle almal eendragtig bymekaar.

Hand. 2:46  En dag vir dag het hulle eendragtig volhard in die tempel en van huis tot huis brood gebreek en hulle voedsel met blydskap en eenvoudigheid van hart geniet,

Hand. 4:24  En toe hulle dit hoor, het hulle eendragtig die stem tot God verhef en gesê: Here, U is die God wat die hemel en die aarde en die see en alles wat daarin is, gemaak het,

Hand. 5:12  En deur die hande van die apostels het daar baie tekens en wonders onder die volk plaasgevind; en hulle was almal eendragtig saam in die pilaargang van Salomo.

Ons eenheid is in die elemente van Efes. 4:1-6, nie in liturgie of ander periferale dinge nie:

Efes. 4:1-6  Ek vermaan julle dan, ek, die gevangene in die Here, om te wandel waardig die roeping waarmee julle geroep is,  2  met alle nederigheid en sagmoedigheid, met lankmoedigheid, terwyl julle mekaar in liefde verdra  3  en ernstig strewe om die eenheid van die Gees te bewaar deur die band van die vrede.  4  Dit is een liggaam en een Gees, soos julle ook geroep is in een hoop van julle roeping;  5  een Here, een geloof een doop,  6  een God en Vader van almal, wat oor almal en deur almal en in julle almal is.

EENVOUD

Hand. 2:46  En dag vir dag het hulle eendragtig volhard in die tempel en van huis tot huis brood gebreek en hulle voedsel met blydskap en eenvoudigheid van hart geniet, 

‘n Kinderlike gesindheid.  Tevrede wees met die basiese dinge en nie heeltyd aandring op verskriklike detail wat altyd net reg moet verloop nie.  Moenie vashaak op liturgie nie.

OORGAWE  

Rom. 12:1-2  Ek vermaan julle dan, broeders, by die ontferminge van God, dat julle jul liggame stel as 'n lewende, heilige en aan God welgevallige offer dit is julle redelike godsdiens.  2  En word nie aan hierdie wêreld gelykvormig nie, maar word verander deur die vernuwing van julle gemoed, sodat julle kan beproef wat die goeie en welgevallige en volmaakte wil van God is.

Net hierna praat Paulus van die bediening in die gemeente.  Bediening vloei dus uit hierdie oorgawe.  Dan volg daar lering oor die heerskappy van liefde in die gemeente.  Daar is dus ‘n patroon van oorgawe, bedieninge en liefde, net soos in 1 Kor. 11-14.

V.  HONGER EN VERWAGTING

God wil hê ons moet verwag dat Hy Homself sal manifesteer.  Daar moet ‘n begeerte wees na die gemanifesteerde teenwoordigheid van God in ons midde.  Dit is 100% skriftuurlik:

Heb. 11:6  En sonder geloof is dit onmoontlik om God te behaag; want hy wat tot God gaan, moet glo dat Hy is en 'n beloner is van die wat Hom soek.

Indien jy nie ‘n honger het na God se teenwoordigheid nie, het jy nodig om te bid en te vra dat God dit vir jou sal skenk.

TYD 

Ons moet tyd maak vir die Here om Homself in die gemeente te openbaar.  Ons moet begin om meer tyd te maak vir korporatiewe gebed en wag op die Here.  Lof en aanbidding.

Hand. 1:14  Hulle almal het eendragtig volhard in gebed en smeking, saam met 'n aantal vroue en Maria, die moeder van Jesus, en met sy broers.

Hand. 2:1  En toe die dag van die pinksterfees aangebreek het, was hulle almal eendragtig bymekaar.
TOETS JOUSELF

· Kom jy voorbereid na dienste?  Is jy oorgegee?

· Bid jy vir die dienste; dat God Homself aan die gemeente sal openbaar?

· Staan jy in en bewaar jy eenheid in die gemeente?

· Is jy honger vir meer van God se teenwoordigheid?  ‘n Christen is iemand wat reeds gevind het, maar tog nooit ophou om meer te soek van die teenwoordigheid van God nie (Fil. 3:8-15).

· Het jy ‘n verwagting dat God Homself aan die gemeente sal openbaar?

DIAGNOSTIESE VRAE VIR DNA GROEPE

Maleagi 3:16  Toe het die wat die HERE vrees, met mekaar gespreek; en die HERE het dit opgemerk en gehoor, en daar is 'n gedenkboek voor sy aangesig geskrywe vir die wat die HERE vrees en sy Naam eer.

 Prediker 4:12  En as iemand die een aanval, kan altwee hom teëstand bied; en 'n driedubbele lyn word nie gou verbreek nie.
Gal. 6:2  Dra mekaar se laste en vervul so die wet van Christus.

Mt. 17:1  En ná ses dae het Jesus vir Petrus en Jakobus en Johannes, sy broer, saamgeneem en hulle op 'n hoë berg in die eensaamheid gebring.

Mt. 18:19-20  Weer sê Ek vir julle: As twee van julle saamstem op die aarde oor enige 

saak wat hulle mag vra, dit sal hulle ten deel val van my Vader wat in die hemele is. 20  

Want waar twee of drie in my Naam vergader, daar is Ek in hul midde.

Hierdie tekste in Mattheus 18 het spesifiek te doen met kerkdissipline, maar die beginsels kan deurgetrek word na enige klein groepie Christene wat vergader in die naam van Jesus. 

To meet “in His name” means by His authority, in acknowledgment of all that He is, and in obedience to His Word. (MacDonald)
there am I in the midst of them; presiding over them, ruling in their hearts, directing their counsels, assisting them in all they are concerned, confirming what they do, and giving a blessing and success to all they are engaged in. (Gill)

I am in the midst of them - By my Spirit, to quicken their prayers, guide their counsels, and answer their petitions. (Wesley)

· DNA groepe is bloot groepies van twee of drie mans of vroue (nie gemengde geslagte nie) wat in ‘n dinamiese verhouding van dissipelskap en toerekenbaarheid (accountability) met mekaar staan en minstens een maal ‘n week vir ‘n uur of wat bymekaarkom om te praat oor hulle wandel met die Here en saam te bid. 

· Daar is dikwels baie komplekse vrae rondom gemeentelewe, maar hierdie eenvoudige model kan radikale geestelike transformasie in enige gemeente bewerkstellig.  Dit is nie ‘n resep of formule nie, maar bloot ‘n praktiese manier om regtig mekaar se harte te hoor en ‘n gesonde en lewenskragtige verhoudingsnetwerk te skep wat al die verhoudings in die gemeente positief kan beïnvloed.  Dit is ook ‘n baie praktiese manier om standhoudende dissipelskap en geestelike groei in ‘n gemeente te bevorder sonder lang kursusse en ‘n legio van georganiseerde programme. 

· Daar is ‘n ander soort dinamika in die gesin en tussen man en vrou. Ook natuurlik baie belangrik, maar dit kan nie die plek inneem van die DNA groepe nie. 

· Die hoogste vlakke van integriteit en vertroulikheid moet behou word.  Wat gedeel word met die groep, bly in die groep. 

· Die mees volwasse persoon moet verantwoordelikheid neem vir die tyd en plek van die weeklikse ontmoeting.  Hierdie persoon is ook natuurlik ten volle ingesluit in die bespreking en vraag en antwoord dinamika. 

· Jesus se opdrag is dat ons dissipels moet maak (Mt. 28:19), nie net bekeerlinge nie.  Hierdie is ‘n baie eenvoudige model wat mense van die begin af betrokke kry in ‘n proses waar jy beide dissipeleer word en inspreek in ander mense se lewens en hulle dus dissipeleer.  Jy is dus van die begin af terselfdertyd ‘n dissipel en jy dissipeleer ander.  En jy hoef geen kursus by te woon om te begin nie! 

· Al wat jy nodig het is jou Bybel en miskien ‘n notaboek.  Moenie sonder jou Bybel opdaag nie!  Bly by die Bybel in die gesprekke en raadgewing, ens.  Maak notas tydens die gesprek vir die gebed wat gaan volg. 

· Daar is min dinge wat die kerk meer nodig het as gesonde vriendskappe.  Vriendskap is ‘n integrale deel van hierdie DNA groepe.  Is dit nie tragies dat daar dikwels meer ware vriendskap tussen ongelowiges is as in gemeentes nie? 

· Daarom is dit dan ook nodig om mooi te dink en te bid oor wie jy in so ‘n groep mee wil wees.  Dit kan nie werk as jy nie gemaklik is met die persone en hulle ten volle vertrou nie. 

Amos 3:3  Sal twee met mekaar wandel tensy hulle eers afgespreek het?
· Hierdie vrae word beantwoord teenoor mense, maar dit moet gedoen word Coram Deo (voor die aangesig van God). 

2 Kor. 12:19  Dink julle weer dat ons ons by julle verdedig? Ons spreek in die teenwoordigheid van God in Christus, en dit alles, geliefdes, tot julle stigting.
· Dit is die mees basiese boublokke (DNA) van gemeentelewe en sonder dit kan geen gemeente sterk wees nie.  Daarmee wil ons nie sê dat hierdie presiese vrae of model die wenresep is nie, maar wel die intieme en lewensondersoekende kleingroepe wat ‘n netwerk van verhoudings binne ‘n gemeente en in ‘n gemeenskap vestig. 

· Predikante (ouderlinge) het ook nodig om in so ‘n DNA groep te wees.  Soms meer as ander, omdat hulle net altyd bedien en dikwels nie self bedien word nie. 

· Die “mekaar tekste” van die Nuwe Testament is die grondslag van die hele proses 

VYFTIEN DIAGNOSTIESE VRAE

1. Het jy jou Bybel sistematies gelees hierdie week (‘n leesprogram wat vooraf deur die indiwidu op besluit word: telling uit 7).  Het jy enige vrae?  Een van die grootste probleme in gemeentelewe is dat Christene nie self hulle Bybels lees nie en dus altyd afhanklik bly van ander mense se wandel met die Here en nooit hulle eie wandel ontwikkel nie.  Daarom is dit die heel eerste vraag. 

2. Het jy met kinderlike gehoorsaamheid en in afhanklikheid van Christus wat in jou woon gereageer op dit wat in die Woord tot jou gespreek het hierdie week? 

3. Is jy nog (of al) totaal oorgegee aan God en in jou hart afgesonder van die wêreld (Rom. 12:2)?  Is daar enigiets wat hierdie totale oorgawe verhoed?  Wees asseblief eerlik.  Die ander is hier om jou te help. 

4. Hoe gaan dit werklik met jou verhouding met die Here?  Aanbidding, spontane sang, gebed, danksegging?  Ook die drie opdragte in 1 Thes. 5:16-18 wat staan teenoor sorge, verleiding van die rykdom en begeertes vir ander dinge (Markus 4:19).  ‘Verbly’ staan teenoor begeertes, gebed teenoor sorge en dankbaarheid teenoor rykdom.  Dit behels dus jou praktiese daaglikse lewe.

5. Enige spesifieke sondeprobleme?  Boesemsondes (besetting sins), waarmee jy veral sukkel?  Seksuele versoeking waarmee jy dalk worstel?  Geen detail is noodwendig nodig nie. 

6. Hoe gaan dit met jou verhoudinge met ander?  Is daar enige onvergewensgesindheid, bitterheid, negatiwiteit in jou hart of kwaadpratery en skinder in jou taal teenoor mense in die algemeen of enige spesifieke persone? 

7. Hoe gaan dit met jou gesinslewe en huwelikslewe?  Het julle gereelde en geseënde tye van aanbidding saam?  Eer en respekteer julle mekaar?  Ander probleme in hierdie verband wat jy wil bespreek? 

8. Is jy betrokke in evangelisasie en ander dissipelskap-prosesse?  Hoe gaan dit?  Is daar haakplekke?  Iets waarvoor ons kan bid? Maak ‘n nota.  Indien daar geen ongelowige is wat op gefokus word om in die koninkryk in te bring nie, moet die persoon of persone gehelp word om te evangeliseer en op verlorenes te begin fokus. 

9. Het jy ten minste drie hoofstukke gelees (afhangende van hoe vinnig mense lees) van ‘n goeie ‘devotional’ boek?  ‘n Boek oor temas soos God se karakter, aanbidding of die Christus-lewe. 

10. Hoe spandeer jy jou tyd en geld?  Hoe gebruik jy jou vrye tyd?  Wees spesifiek.  Is jy ‘n goeie rentmeester van geld en tyd?  Gee jy met blymoedigheid uit die hart uit?  Is jou finansies oorgegee aan die Here?  Iets om oor te bid in hierdie areas? 

11. Is daar enigiets wat jy in meer diepte wil bespreek?  Het jy iets op die hart wat jy net nodig het om net uit te praat met iemand?  Maak miskien nog ‘n afspraak met een van die persone in die groep. 

12. Is daar enigiets spesifiek waarvoor jy toerekenbaarheid soek oor die volgende weke of maande?  

13. Rus jy in die Here (in Sy genade en geregtigheid) met betrekking tot jou lewe en heiligmaking?  Is jy werklik vry of voel jy daar is dinge wat jou bind en dit moeilik maak om volheid te leef in Christus? 

14. Is die kruis nog sentraal in jou denke en leef jy gevolglik uit die krag van die inwonende Christus, of het jy begin terugval op jou eie krag en vermoëns?  Sien 1 Kor. 2:2; Gal. 2:20 en 2 Kor. 3:18. 

15. Het jy spesifieke gebedsversoeke?  Waarvoor kan ons saam met jou staan voor die Here? 

Bid nou vir mekaar en oor die sake en tree ook in vir ander.  Dit is ‘n baie goeie praktyk en baie geseënd om van tyd tot tyd regtig spesifiek op die indiwidu te fokus in gebed en ook om reg te wees om iets uit die Woord vir iemand te gee as die Here dit tydens gebed op jou hart lê.  Wees ingestel daarop om iets van die Here te ontvang om vir ‘n ander persoon te gee.  Dit is ‘n liefdesdiens en kosbaar in die oë van die Here.

WAAROM VRAAG 14?
Sonder hierdie vraag kan al die ander vrae (behalwe vraag 6) wetties word.  Hierdie belangrike vraag het te doen met die kruis in die lewe van ‘n Christen.  Dit is net deur middel van die ononderbroke krag van die kruis wat ons in oorwinning kan leef en wêreldsheid aan die een kant en wettisisme aan die ander kant kan vermy.  Die Christelike lewe het alles te doen met die lewe van Christus in ons.  Dit is deur Sy lewe wat ons oorwin.  Dit is net wanneer die kruis sentraal staan in ons geloof, lewe, belydenis en gemeentes dat ons die opstandingslewe van die inwonende Christus begin ervaar.  Sonder dit bly ons maar net godsdienstige mense wat ons bes probeer en hoop om beter te doen in die toekoms.  Christenskap gaan oor die “omgeruilde lewe”; nie ek nie maar Christus in my (Gal. 2:20).  Watchman Nee het gesê: “Christianity is not a changed life, it is an exchanged life.”   Al die ander vrae is gebaseer op hierdie waarheid.

Die kruis is die essensie van ware Christelike geestelikheid en daarom moet dit sentraal bly in ons gedagtes, geloof en lewe.  Die drie kernaspekte van die kruis en die effek daarvan op ons geestelike lewe wanneer ons dit glo en toepas, is die volgende:

1.) Christus het vir ons gesterf Christ toe ons nog sondaars was (Rom. 5:8).  Hierdie aspek deel met sondes (meervoud).  

Die Effek:  ‘n Diepe dankbaarheid , nederigheid en ‘n gereinigde gewete.  
2.) Ons het saam met Christus gesterf (Rom. 6:1-11).  Hierdie aspek deel met inwonende sonde (enkelvoud).

Die Effek:  Vrymaking van inwonende sonde, self, die wêreld en die verlede.  Die “wandel in ‘n nuwe lewe” (newness of life) volg dan (Rom. 6:4).

3.) Die subjektiewe ervaring van die kruis deur die Vader se soewereine werking in ons lewens (Jn. 12:24; 2 Kor. 4:10-11; Jn. 15:2b).

Die Effek:  Christus word in en deur ons geopenbaar en hierdie Christusgelykvormigheid lei tot “meer vrug”.
1 Kor. 2:2  want ek het my voorgeneem om niks anders onder julle te weet nie as Jesus Christus, en Hom as gekruisigde.

Rom. 6:1-11  Wat sal ons dan sê? Sal ons in die sonde bly, dat die genade meer kan word?  2  Nee, stellig nie! Ons wat die sonde afgesterf het, hoe kan ons nog daarin lewe?  3  Of weet julle nie dat ons almal wat in Christus Jesus gedoop is, in sy dood gedoop is nie?  4  Ons is dus saam met Hom begrawe deur die doop in die dood, sodat net soos Christus uit die dode opgewek is deur die heerlikheid van die Vader, ons ook so in 'n nuwe lewe kan wandel.  5  Want as ons met Hom saamgegroei het deur die gelykvormigheid aan sy dood, sal ons dit tog ook wees deur dié aan sy opstanding;  6  aangesien ons dit weet dat ons oue mens saam gekruisig is, sodat die liggaam van die sonde tot niet gemaak sou word en ons nie meer die sonde sou dien nie.  7  Want hy wat gesterf het, is geregverdig van die sonde.  8  As ons dan saam met Christus gesterf het, glo ons dat ons ook saam met Hom sal lewe,  9  omdat ons weet dat Christus, nadat Hy opgewek is uit die dode, nie meer sterf nie. Die dood heers oor Hom nie meer nie.  10  Want die dood wat Hy gesterf het, het Hy vir die sonde eens en vir altyd gesterwe; maar die lewe wat Hy leef, leef Hy vir God.  11  So moet julle ook reken dat julle wel vir die sonde dood is, maar lewend is vir God in Christus Jesus, onse Here.

‘n Snaakse verskynsel in moderne Christenskap is dat ons die opstandingslewe van Christus in so baie areas van ons individuele en gemeentelike lewe soek,  sonder ‘n konstante klem op die kruis.  Dit is slegs wanneer ons, ons sterwe in Christus vir sonde, self en die wêreld begin verstaan dat ons werklik die opstandingskrag van Christus kan begin beleef.  Elke ware reformasie en herlewing in die geskiedenis het slegs gevolg nadat die kruis verkondig en begryp is en daar weer ‘n kruisgesentreerde teologie posgevat het by gelowiges.  Ons moet ons bekeer van ons “Christelike humanisme” en na die kruis draai sodat God tye van geestelike verkwikking vir ons gemeentes en in ons land kan bring.  Daar rus ‘n vloek op die “ou skepping” en God sal ons nooit seën op daardie basis nie.  Dit is slegs wanneer ons die “nuwe skepping” in Christus verstaan en via die kruis najaag dat ons getuienis teenoor die wêreld kragtig word.  Sonder hierdie realiteit is al ons programme, uitreikings, selgroepe, dissipelskap inisiatiewe en gebedsbyeenkomste maar net menslike godsdienspogings en gevolglik intrinsiek kragteloos!

Gal. 6:14-16  Maar wat my betref, mag ek nooit roem nie, behalwe in die kruis van onse Here Jesus Christus, deur wie die wêreld vir my gekruisig is en ek vir die wêreld.  15  Want in Christus Jesus het nòg die besnydenis nòg die onbesnedenheid enige krag, maar 'n nuwe skepsel.  16  En mag daar vrede en barmhartigheid wees oor almal wat sal wandel volgens hierdie reël, en oor die Israel van God!

2 Kor. 5:17  Daarom, as iemand in Christus is, is hy 'n nuwe skepsel; die ou dinge het verbygegaan, kyk, dit het alles nuut geword.
